
1 

ᑐᑭᓯᑎᑦᑎᔾᔪᑎ 

ᑖᒻᓇ ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᓂᒃ ᐱᑕᖃᖅᑐᖅ ᓂᕈᐊᖅᑎᓄᑦ ᐱᔾᔪᑎᓕᖕᓂᒃ ᓄᓇᕗᑦ 

ᐊᐳᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓂᑦ. 

ᐅᖃᓕᒫᕐᓗᒍ ᐱᖁᔭᖅ ᖃᐅᔨᒪᓕᕐᓂᐊᕐᓗᒋᑦ ᒪᓕᒐᒻᒪᕆᖏᑦ. 

ᑖᒻᓇ ᒪᓕᒃᑕᐅᔪᖅ 7−ᖑᔪᓂᒃ ᐃᓚᒋᔭᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᒃᑕᐅᔪᒃᓴᖁᑎᖏᓐᓂᑦ 

ᐱᔾᔪᑎᖃᖅᑐᑦ ᐊᐳᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓂᑦ. 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ

ᓄᓇᓕᖕᒥᑦ (ᕼᐋᒻᓚᒃᑰᖏᑦᑐᖅ) ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ

ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔨᐅᔪᓄᑦ ᒪᓕᒃᑕᐅᔪᒃᓴᖅ − ᐊᐅᓚᑦᑎᓂᖅ

ᕼᐋᒻᓚᒃᑯᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ

 ᑮᓇᐅᔭᓕᕆᔨᒧᑦ ᒪᓕᒃᑕᐅᔪᒃᓴᖅ − ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ

 ᐊᑎᓕᐅᖅᓯᒪᔪᑦ ᑲᑐᔾᔨᖃᑎᒌᓄᑦ ᐊᒪᓗ ᑭᒡᒐᖅᑐᖅᑎᐅᔪᖕᓇᖅᑎᑕᐅᔪᒧᑦ ᒪᓕᒃᑕᐅᔪᒃᓴᖅ −

ᓄᓇᕗᒻᒧᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᓄᓇᓕᖕᒥᑦ (ᕼᐋᒻᓚᒃᑯᓐᓅᙱᑦᑐᖅ)

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᔨᓂᕐᒧᑦ

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᕼᐋᒻᓚᒃᑯᓐᓄᑦ ᐊᐱᖅᑯᑎᓄᑦ

ᓂᕈᐊᖅᑎᑦᑎᓂᖃᖁᔨᓂᕐᒧᑦ

 ᐃᓄᖕᓄᑦ ᒪᓕᒃᑕᐅᔪᒃᓴᖅ − ᐊᑎᓕᐅᖅᑎᑦᑎᒪᓐᓂᖅ ᓄᓇᕗᒻᒧᓗᒃᑖᖅ  ᐊᐱᖅᑯᑎᓄᑦ

ᓂᕈᐊᖅᑎᑦᑎᓂᖃᖁᔨᓂᕐᒧᑦ



ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖓᓄᑦ 

2 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᒪᓕᒐᐅᔪᖅ ᐊᑐᖃᑦᑕᖅᑕᕗᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅᑕᖃᕐᓂᐊᖅᑎᓪᓗᒍ ᓄᓇᕗᒻᒥᑦ, ᐊᑐᖅᑕᐅᖏᖢᓂ ᐃᒥᐊᓗᐃᑦ ᒥᒃᓵᓄᑦ 

ᓂᕈᐊᖅᑎᑦᑎᓂᖅᑕᖃᖅᐸᑦ ᑭᓯᐊᓂ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖃᑦᑕᖅᑐᖅ ᐊᔪᙱᑦᑐᑦ ᓂᕈᐊᖅᑏᑦ ᑭᐅᔭᕌᖓᑕ ᐊᐱᖅᑯᑎᒥᒃ 

ᐊᓯᒥᖕᓄᑦ ᖃᐅᔨᒪᔭᐅᖏᖢᑎᒃ ᓂᕈᐊᕈᑎᒧᑦ, ᓂᕈᐊᕐᓂᐊᕐᓗᑎᒃ ᐃᓱᒪᒋᔭᕐᒥᖕᓂᒡᓗ ᑐᓂᓯᓗᑎᒃ 

ᐱᒻᒪᕆᐅᔪᓄᑦ ᐃᓄᓗᒃᑖᓄᑦ ᑐᕌᖓᔪᓄᑦ. 

ᐱᖓᓱᑦ (3) ᐆᒃᑑᑏᑦ ᐊᐱᖅᑯᑎᓂ ᓂᕈᐊᖅᑎᑦᑎᓂᖃᕈᑕᐅᓯᒪᔪᑦ: 

 ᐊᖏᕈᑎᒋᕕᐅᒃ ᓄᓇᑦᑎᐊᖅ ᐊᕕᒃᑕᐅᒃᐸᑦ?−ᐄ ᐅᕙᓘᕝᕙ ᐋᒃᑲ? 

 ᓄᓃᖁᕕᐅᒃ ᓄᓇᕗᒻᒥ ᓄᓇᓕᐸᐅᔭᐅᓂᐊᖅᑐᖅ−ᐃᖃᓗᐃᑦ ᐅᕙᓘᕝᕙ ᑲᖏᖅᖠᓂ? 

 ᓄᓇᕗᒻᒥ ᑭᒡᒐᖅᑐᖅᑕᐅᕕᐅᔪᑦ ᐊᑐᓂ ᐊᖑᑎᒥᒃ ᐊᕐᓗᒥᒡᓗ ᒪᓕᒐᓕᐅᖅᑎᖃᕆᐊᖃᖅᐸ−ᐄ 

ᐅᕙᓘᕝᕙ ᐋᒃᑲ? 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᖅ 

ᐊᐱᖅᑯᑎᓄᑦ ᓂᕈᐊᕐᕕᖃᕐᕕᐅᔪᖅ ᓄᓇᒋᔭᐅᔪᖅ ᐃᓄᖕᓄᑦ ᐊᔪᙱᑦᑐᓄᑦ ᓂᕈᐊᕐᓂᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᒥᑦ. 

 ᓄᓇᕗᒻᒥᓗᒃᑖᖅ: ᑕᒪᐃᓄᑦ ᓂᕈᐊᖅᑎᐅᔪᓄᑦ ᐊᔪᙱᑦᑐᓄᑦ ᓂᕈᐊᕐᓂᖅ ᓄᓇᕗᒻᒥᑦ.  

 ᓄᓇᓕᖕᒥᐅᓄᑦ: ᑕᒪᐃᓄᑦ ᓂᕈᐊᖅᑎᐅᔪᓄᑦ ᐊᔪᙱᑦᑐᓄᑦ ᓂᕈᐊᕐᓂᖅ ᐊᐱᖅᑯᑕᐅᔪᒧᑦ 

ᐊᒃᑐᐊᔪᑦ−ᓲᕐᓗ ᕼᐋᒻᓚᐅᔪᖅ ᐅᕙᓘᓃᑦ ᐊᓯᖓ ᓇᓗᓇᐃᖅᑕᐅᓯᒪᔪᖅ ᓄᓇᐅᑉ ᐃᓂᒋᔭᖓ. 

ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ, ᐊᑐᓂ ᓄᓇᓖᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ 

ᐊᑕᐅᓯᐅᔪᒥᒡᓘᓃᑦ ᓂᕈᐊᕆᐊᖅᑐᕐᕕᖃᖃᑦᑕᖅᑐᑦ. ᐊᔪᙱᑦᑐᑦ ᓂᕈᐊᖃᑕᐅᓂᖅ ᑕᐃᑯᖓ 

ᓂᕈᐊᕆᐊᖅᑐᖃᑦᑕᖅᑐᑦ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓇᓗᓇᐃᑯᑕᖓᓐᓂᑦ ᐱᑕᖃᖅᑐᖅ 

ᓂᕈᐊᕆᐊᖅᑐᕐᕕᐅᑉ ᓯᓚᑖᓂᑦ. 

ᓄᓇᕗᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ, ᓂᕈᐊᖅᑎᑦᑎᓂᖃᕐᕕᐅᔪᖅ ᓄᓇᕕᒻᒥᓗᒃᑖᖑᔪᖅ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖓᑦ ᑭᒡᒐᖅᑐᖅᑕᐅᕖᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᓐᓂᑦ ᐋᕿᒃᓱᐃᑎᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᓕᕆᔨᐅᓂᐊᖅᑐᓂᒃ ᐊᒪᓗ 

ᓂᕈᐊᖅᑎᑦᑎᓂᕐᒥᒃ. 

ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ 

ᕼᐋᒻᓚᒃᑯᑦ ᐅᕙᓘᓃᑦ ᓄᓇᐅᑉ ᐃᓂᒋᔭᖓ ᐋᕿᒃᓱᐃᓂᕐᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ 

ᐱᓕᕆᔨᐅᓂᐊᖅᑐᓂᒃ ᐊᒪᓗ ᓂᕈᐊᖅᑎᑦᑎᓂᕐᒥᒃ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔪᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᖕᓇᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

ᐱᑎᑦᑎᔨᐅᔪᑦ ᑎᒦᑦ ᐅᕙᓘᓃᑦ ᐃᓄᒃ. ᐱᖁᔭᖅ ᐊᕐᕕᓂᓕᖕᓂᑦ ᐱᒋᐊᖅᑎᑦᑎᔪᖕᓇᖅᑐᓂᒃ 

ᑎᑎᕋᖅᓯᒪᔪᖅᑕᓕᒃ: 

 ᓄᓇᕗᒻᒥ ᒪᓕᒐᓕᐅᕐᕕᒃ. 

 ᑲᒥᓯᓇ ᓯᕗᓕᐅᖅᑏᑦ ᑲᑎᒪᔨᐅᓛᑯᖏᓐᓂᑦ. 

 ᒥᓂᔅᑕᐅᔪᖅ ᒐᕙᒪᒃᑯᑦ ᐊᕕᒃᑐᖅᓯᒪᔪᖁᑎᖏᓐᓂᑦ − ᐱᔾᔪᑕᐅᔪᒧᑐᐃᓐᓇᖅ ᒥᓂᔅᑕᐅᔫᑉ 

ᐱᔭᒃᓴᐅᑎᒋᔭᖏᓐᓄᑦ.  

 ᕼᐋᒻᓚᑯᑦ ᑲᑎᒪᔨᖏᑦ − ᑕᒡᕙᓂ ᓄᓇᓕᖕᒥᑐᐃᓐᓇᖅ; ᐊᒪᓗ ᑭᓯᐊᓂ ᐱᔾᔪᑕᐅᔪᒧᑦ 

ᐊᒃᑐᐊᒃᐸᑕᑐᐃᓐᓇᖅ. 

 ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ − ᐱᔾᔪᑕᐅᔪᒧᑐᐃᓐᓇᖅ ᐱᔭᒃᓴᐅᑎᒋᔭᖏᓐᓄᑦ; ᑭᓯᐊᓂ 

ᓂᕈᐊᖅᑎᑦᑎᒃᐸᑕ ᐱᑎᑦᑎᔪᖕᓇᕐᓂᖃᖅᑐᓄᑦ ᑲᑎᒪᔨᐅᔪᓄᑦ. 

 ᑭᑐᑐᐃᓐᓇᐃᑦ ᐊᓯᖏᑦ ᐃᓄᐃᑦ ᑎᒥᐅᔪᓪᓘᓃᑦ ᐊᖏᖃᑎᒌᒍᑎᓕᐅᖅᓯᒪᔪᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᐊᐅᓚᑦᑎᓂᕐᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔪᖕᓇᖅᑐᑦ ᐱᒋᐊᖅᑎᑦᑎᔪᖕᓇᖅᑐᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ ᐃᒪᓐᓇᐃᐸᑕ: 

 ᖃᐅᔨᔪᒪᖕᒪᑕ ᐃᓄᐃᑦ ᖃᓄᖅ ᐃᓱᒪᒋᔭᖃᕐᒪᖔᑕ ᓱᓇᑐᐃᓐᓇᒥᒃ ᐱᔾᔪᑕᐅᔪᒥᒃ. 

 ᐱᖕᒪᑕ ᐃᓄᖕᓂᒃ ᐊᑎᓕᐅᖅᑕᐅᓯᒪᔪᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᔨᑉᓗᑎᒃ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᑎᑦᑎᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕈᒪᒃᐸᑕ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᑐᓂᓯᖃᑦᑕᖅᑐᑦ ᖃᓄᐃᓕᐅᖁᔭᖏᓐᓂᒃ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖅᑎᑦᑎᖃᑦᑕᖅᑐᑦ ᒪᓕᒃᖢᒋᑦ ᒪᓕᒐᐃᑦ. 

ᑐᒃᓯᕋᖅᑐᑦ ᐊᑎᓕᐅᕆᓂᒃᑯᑦ 

ᐃᓄᖕᓄᑦ ᐊᑎᓕᐅᖅᑕᐅᓯᒪᔪᖅ ᐊᓕᓚᔫᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᔨᑉᓗᑎᒃ 

ᐊᐱᖅᑯᑎᖃᖅᑐᒥᒃ. ᑕᐃᒪᓐᓇ ᐃᓄᐃᑦ ᐱᑎᑦᑎᖃᖅᑕᖅᑐᑦ ᐱᑎᑦᑎᔨᐅᔪᓂᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᓂᕐᒥᒃ ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ. 20%−ᓗᐊᑦ ᐊᔪᙱᑦᑐᑦ ᓂᕈᐊᖃᑕᐅᓂᕐᒥᒃ 

ᐊᒃᑐᖅᑕᐅᓯᒪᔪᒥᑦ−ᓄᓇᕗᒻᒥᓗᒃᑖᖅ ᐅᕙᓘᓃᑦ ᓄᓇᓕᖕᒥᑦ−ᐊᑎᓕᐅᖅᓯᒪᔭᕆᐊᖃᖅᑐᑦ ᐱᒋᐊᖁᔨᔪᒥᑦ. 

ᐃᓄᖕᓄᑦ ᐊᑎᓕᐅᖅᑕᐅᓯᒪᔪᖅ ᐱᒋᐊᖅᑎᑦᑎᔪᖕᓇᖅᑐᑦ ᐱᖃᑦᑕᖅᑕᖓᑦ ᐱᔭᒃᓴᖃᖅᑐᑦ ᐅᖃᐅᓯᐅᔪᒥᑦ 

ᐊᑎᓕᐅᖅᑕᐅᓯᒪᔪᒥᑦ. ᐱᒍᓂᔾᔪᒃ ᐊᑎᓕᐅᖅᑕᐅᓯᒪᔪᖅ, ᐱᒋᐊᖅᑎᑦᑎᔪᑦ ᐊᐅᓚᖅᑎᓪᓗᓂᔾᔪᒃ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᐊᑎᓕᐅᖅᑕᐅᓂᖅ ᓈᒻᒪᖕᒪᖔᑦ − ᒪᓕᒃᑲᓗᐊᕐᒪᖔᑦ ᒪᓕᒐᓗᒃᑖᓂᒃ. ᓈᒻᒪᒃᐸᑦ, 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᔪᖕᓇᖅᑎᑦᑎᔪᑦ ᐃᓱᒪᓕᐅᕈᖕᓇᖅᑐᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᖁᔨᖕᒪᖔᑕ ᓇᐅᒡᓘᕝᕙ. ᐊᑎᓕᐅᖅᑕᐅᓯᒪᔪᖅ ᑐᒃᓯᕋᐅᑕᐅᔪᖅ, 

ᐱᔭᕆᐊᖃᖅᑐᑎᑦ−ᓛᕈᑕᐅᖏᑦᑐᖅ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐊᐱᖅᑯᑎ 

ᓂᕈᐊᖅᑎᑦᑎᓂᕐᒥᑦ ᐊᐱᖅᑯᑕᐅᔪᖅ ᑐᑭᓯᓇᑦᑎᐊᕆᐊᖃᖅᑐᖅ ᐊᒪᓗ ᐃᑲᔪᖅᑐᐃᓂᕐᒥᒃ 

ᑕᑯᒃᓴᐅᑎᑦᑎᖏᓪᓗᓂ. ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔨᐅᔪᑦ ᑎᑎᕋᖃᑦᑕᖅᑕᖓᑦ 

ᐊᐱᖅᑯᑎ ᐅᕙᓘᓃᑦ ᐊᑎᓕᐅᖅᑕᐅᓯᒪᔪᓂᙶᖃᑦᑕᖅᑐᖅ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

ᐱᒋᐊᖅᑎᑦᑎᔪᑦ ᐃᓚᓯᔪᖕᓇᖅᑐᑦ ᐊᐱᖅᑯᑎᒃᑲᓐᓂᕐᒥᒃ ᐱᔭᕆᐊᖃᕈᑎᒃ. ᐊᐱᖅᑯᑕᐅᔪᖅ 

ᑐᑭᓯᓇᑦᑎᐊᖏᑉᐸᑦ ᐊᒪᓗ ᐃᑲᔪᖅᑐᐃᓂᕐᒥᒡᓗ ᑕᑯᒃᓴᐅᑎᑦᑎᒃᐸᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᑎᑦᑎᔪᓂᒃ ᑎᑎᕋᒃᑲᓐᓂᖁᔨᓂᐊᖅᑐᑦ ᐊᐱᖅᑯᑕᐅᔪᒥᒃ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔨᐅᔪᑦ ᐊᐱᖅᑯᑕᐅᓚᐅᖅᑐᒥᒃ 

ᐊᐱᕆᒃᑲᓐᓂᕆᐊᖃᙱᑦᑐᑦ ᐅᑭᐅᑦ ᑕᓪᓕᒪᑦ ᐃᓗᐊᓂᑦ ᑕᐃᑲᓂᑦᑕᐃᓐᓇᖅ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔨᐅᔪᑦ ᑐᓂᓯᔭᕆᐊᖃᖅᑐᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ ᐱᔾᔪᑕᐅᔪᓂᒃ ᑭᓇᑐᐃᓐᓇᒧᑦ ᐊᐱᕆᔪᒧᑦ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᔭᒃᓴᕆᔭᖓᑦ ᐃᑲᔪᖅᑐᐃᓂᖃᙱᓪᓗᑎᒃ ᓇᓕᑐᐃᓐᓇᖏᓐᓂᒃ ᐃᓄᖕᓄᑦ ᑐᑭᓯᐅᒪᔾᔪᑕᐅᔪᓂᒃ 

ᐅᖃᐅᓯᐅᔪᒥᑦ ᐱᔾᔪᑕᐅᔪᒥᒡᓘᓃᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᐅᔪᑦ ᐱᔭᒃᓴᖃᖅᖢᑎᒃ ᐊᐅᓚᑦᑎᓂᕐᒥᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒪᓗ ᐱᓕᕆᔨᖏᑦ ᑲᖏᖅᖠᓂᕐᒥᑦ ᐊᐅᓚᑦᑎᖃᖅᑕᖅᑐᑦ 

ᓱᓇᓗᒃᑖᓂᒃ ᐱᔾᔪᑎᖃᖅᑐᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓂᒃ ᓄᓇᕗᒻᒥᑦ. ᐱᓕᕆᔨᑖᖃᑦᑕᖅᑐᑦ 

ᐊᐅᓚᑦᑎᔭᕆᐊᖃᕌᖓᑕ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᓕᕆᔩᑦ ᐱᓕᕆᐊᖃᖃᑦᑕᖅᑐᑦ ᐊᔾᔨᖏᓐᓂᒃ 

ᐱᓕᕆᐊᕆᕙᒃᑕᖏᓐᓂᒃ ᒪᓕᒐᓕᐅᖅᑎᓄᑦ ᓂᕈᐊᕐᓂᖅᑕᖃᕌᖓᑦ ᓄᓇᕗᒻᒥᑦ. 

 ᓂᕈᐊᖅᑐᓕᕆᔨ: ᐋᕿᒃᓱᐃᖃᑦᑕᖅᑐᖅ ᓱᓇᓗᒃᑖᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ; ᐱᓕᕆᐊᒃᓴᕆᔭᖓ ᓂᕈᐊᕐᕕᐅᔪᖅ ᑲᒪᒋᓂᐊᕐᓗᓂᐅᒃ. 

 ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ: ᐃᑲᔪᖃᑦᑕᖅᑐᖅ ᓂᕈᐊᖅᑐᓕᕆᔨᒥᒃ ᐋᕿᒃᓱᐃᑉᓗᓂ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

 ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᕙᓪᓕᐊᔨ: ᐱᓕᕆᖃᑎᖃᖃᑦᑕᖅᑐᖅ ᓂᕈᐊᖅᑐᓕᕆᔨᒥᒃ 

ᐃᑲᔪᖅᑎᖓᓂᒡᓗ ᓂᕈᐊᖅᑎᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᕙᓪᓕᐊᓂᕐᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ.  

 ᓂᕈᐊᖅᑐᓕᕆᔨᐅᑉ ᑐᖏᓕᖓ: ᐊᐅᓚᑦᑎᖃᑦᑕᖅᑐᖅ ᓂᕈᐊᕐᓂᕐᒥᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᓂᑦ ᐊᒪᓗ ᓈᓴᖃᑦᑕᖅᖢᒋᑦ ᓂᕈᐊᕈᑕᐅᔪᑦ; ᐊᑕᐅᓯᕐᒥᒃ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ ᐊᑐᓂ ᓂᕈᐊᕆᐊᖅᑐᕐᕖᑦ. 

 ᓂᕈᐊᖅᑎᓂᒃ ᑎᑎᕋᖅᐸᓪᓕᐊᔨ: ᐱᓕᕆᖃᑎᖃᖃᑦᑕᖅᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ 

ᐊᐅᓚᑦᑎᓂᕐᒧᑦ ᓂᕈᐊᕐᓂᕐᒥᒃ ᐊᒪᓗ ᓈᓴᐃᓂᕐᒥᒃ ᓂᕈᐊᕈᑕᐅᔪᓂᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᓂᑦ; ᐊᑕᐅᓯᕐᒥᒃ ᓂᕈᐊᖅᑎᓂᒃ ᑎᑎᕋᖅᐸᓪᓕᐊᔨ ᐊᑐᓂ 

ᓂᕈᐊᕆᐊᖅᑐᕐᕖᑦ. 

ᐃᓄᒃ ᐊᔪᙱᑦᑑᔭᕆᐊᖃᖅᑐᖅ ᓂᕈᐊᖃᑕᐅᓂᕐᒥᒃ ᓂᕈᐊᖅᑐᓕᕆᔨᐅᓂᐊᕐᓗᓂ ᐃᑲᔪᖅᑎᖓᓘᓃᑦ, 

ᐊᒪᓗ ᓂᕈᐊᖅᑐᓕᕆᔨᐅᑉ ᑐᖏᓕᖓᐅᓂᐊᕐᓗᓂ. ᑕᒪᐃᓂᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᕐᓄᕐᒧᑦ 

ᐱᓕᕆᔨᐅᔪᓗᒃᑖᑦ ᓱᓇᒧᑦ ᑐᕌᖓᔪᒥᒃ ᐊᔪᙱᓐᓂᖃᕆᐊᖃᖅᑐᑦ. 

 ᐊᔾᔨᒌᒃᑎᑦᑎᓗᓂ ᐊᒪᓗ ᐃᑲᔪᖅᑐᐃᓂᖃᙱᓪᓗᓂ. 

 ᐃᒃᐱᒍᓱᖕᓂᖃᕐᓗᓂ ᐊᒪᓗ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᒪᓕᒐᐃᑦ. 

 ᓂᕈᐊᖅᑎᐅᔪᓗᒃᑖᑦ ᐊᔾᔨᒌᒃᑐᒥᒃ ᐊᒪᓗ ᐃᒃᐱᒋᓂᖃᕐᕕᒋᑦᑎᐊᕐᓗᒋᑦ 

ᐱᔪᖕᓇᐅᑎᒋᔭᓗᒃᑖᖏᓐᓂᒃ. 

 ᑕᑯᒃᓴᐅᑎᑦᑎᖏᓪᓗᓂ ᐱᐅᒋᔭᖃᕐᓂᖅᓴᐅᓂᖓᓂᒃ ᓇᓕᐊᖕᓂᑐᐃᓐᓇᖅ ᐊᐱᖅᑯᑕᐅᔪᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

 ᑮᓇᐅᔭᓂᒃ, ᐱᖁᑎᓂᒃ, ᐅᕙᓘᓃᑦ ᐱᔨᑦᑎᕋᐅᑎᓂᒃ ᑐᓂᓯᙱᓪᓗᓂ ᑭᑐᑐᐃᓐᓇᓄᑦ 

ᑲᑐᔾᔨᖃᑎᒌᓄᑦ ᐱᔫᒥᓵᕆᓂᖃᖃᑦᑕᖅᑐᓄᑦ ᐃᑲᔪᖅᑐᐃᓂᕐᒥᒃ ᓇᓕᑐᐃᓐᓇᖓᓂᒃ 

ᐊᐱᖅᑯᑕᐅᔪᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ − ᐊᑐᓕᖅᑎᔾᔪᑕᐅᓂᐊᖅᑐᖅ 

ᐅᕙᓘᓃᑦ ᐊᑐᓕᕈᑕᐅᔾᔮᖏᑦᑐᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖅᑎᑎᒋᐊᕌᖓᑕ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ 

ᓇᓗᓇᐃᖃᑦᑕᖅᑐᑦ ᖃᓄᐃᖓᓂᐅᔪᑦ ᓂᕈᐊᖅᑎᑦᑎᓂᖅᑕᖄᓂᒃᐸᑦ ᐊᑐᕐᓂᐊᕐᒪᖔᑦ ᐅᕙᓘᓃᑦ 

ᐊᑐᕐᓂᐊᖏᒻᒪᖔᑦ. ᖃᓄᐃᖓᓂᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᓄᓇᓕᖕᒥᑦ 

ᐊᑐᖅᑐᐊᖅᑕᐅᔪᓂᒃ ᒪᓕᒐᕌᓛᑦ ᐊᑐᓕᕐᓂᖃᐃᓐᓇᓲᑦ. 

 ᐊᑐᓕᕐᓂᖃᔾᔮᖏᑦᑐᑦ ᑐᑭᖃᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ 

ᓂᕈᐊᕈᖕᓇᖅᑐᑦ ᒪᓕᒡᓗᒋᑦ ᖃᓄᐃᖓᓂᐅᔪᑦ, ᐅᕙᓘᓃ ᒪᓕᙱᓪᓗᒋᑦ. 

 ᐊᑐᓕᕐᓂᐊᖅᑐᑦ ᑐᑭᖃᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ 

ᒪᓕᒋᐊᖃᖅᑕᖓᑦ ᖃᓄᐃᖓᓂᐅᔪᑦ ᐊᑐᓕᕆᐊᕈᖕᓇᖅᓯᑐᐊᕈᓂᔾᔪᒃ. ᐆᒃᑑᑎᒋᓗᒍ: 

 ᐊᓯᐊᖑᕐᓗᒋᑦ ᑐᕌᖓᔪᓄᑦ ᐱᓕᕆᐊᑦ ᐊᑐᐊᒐᐃᓪᓘᓃᑦ. 

 ᓄᑖᓂᒃ ᑐᕌᖓᔪᓄᑦ ᐱᓕᕆᐊᓂᒃ ᓴᖅᑭᑦᑎᓗᑎᒃ ᐊᑐᐊᒐᓂᒡᓘᓃᑦ. 

 ᐱᒋᐊᖅᐸᓪᓕᐊᓗᑎᒃ ᓴᖅᑭᑦᑎᓂᕐᒥᒃ ᑐᕌᖓᔪᒧᑦ ᒪᓕᒐᒥᑦ/ᓄᓇᓕᖕᒥᑦ ᒪᓕᒐᕋᓛᒥᒃ 

ᒪᓕᒐᕋᓛᓂᒡᓗᓃᑦ. 

ᑕᑯᒃᓴᐅᑎᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᕙᓪᓕᐊᓂᕐᒧᑦ 

  

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ:  

ᒪᓕᒐᓕᐅᕐᕕᒃ, ᑲᑎᒪᔨᕋᓛᓄᑦ ᑲᒥᓯᓇ, ᐅᕙᓘᓃᑦ 

ᒥᓂᔅᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕕᒃᑐᖅᓯᒪᔪᓄᑦ 

 ᐱᔭᒃᓴᐅᑎᖃᖅᑐᑦ ᐱᔾᔪᑕᐅᔪᒥᒃ. 

ᐃᓄᖕᓄᑦ 

ᐊᑎᓕᐅᖅᑕᐅᔪᖅ 

20%−ᖑᔪᑦ 

ᓂᕈᐊᖃᑕᐅᓂᖅ 

ᐊᔪᙱᑦᑐᑦ 

ᓄᓇᕗᓪᓗᒃᑖᕐᒥᑦ 

ᐊᑎᓕᐅᖅᓯᒪᔭᕆᐊᖃᖅᑐ

ᑦ. ᐃᓱᒪᓕᐊᖅ—ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᙱᑐᖅ 

 

ᐃᓱᒪᓕᐊᖅ: ᐊᐱᖅᑯᑎᓄᑦ 

ᓂᕈᐊᖅᑎᑎᖃᕆᐊᕐᓂᖅ 

 

ᓂᕈᐊᕐᓂᖃᖅᑎᑦᑎᔪᑦ ᖃᓄᐃᓕᐅᖁᔨᓃᑦ ᑐᓂᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᓗᒍ. 

 ᑎᑎᕋᕐᓗᑎᒃ ᑐᑭᓯᓐᓇᑦᑎᐊᖅᑐᒥᒃ ᐃᑲᔪᖅᑐᐃᓂᖃᙱᑦᑐᒥᒃ ᐊᐱᖅᑯᑎᒥᒃ. 

 ᐅᖃᖅᓯᒪᓗᒍ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ ᐊᑐᓕᕈᑕᐅᓂᐊᕐᒪᖔᑕ. 

 ᓇᓗᓇᐃᕐᓗᒍ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᖅ, ᐊᔪᙱᑦᑐᑦ ᓂᕈᐊᖃᑕᐅᓂᖅ, ᐊᒪᓗ 

ᐊᔾᔨᐅᖏᑦᑐᑦ ᖃᓄᐃᖓᔭᕆᐊᖃᕐᓃᑦ. 

 ᓇᓗᓇᐃᕐᓗᒍ ᐱᒋᐊᖅᑎᑦᑎᔪᓄᑦ ᑭᒡᒐᖅᑐᐃᔨᐅᔪᖅ. 

ᓂᕈᐊᕐᓂᖅ: ᓂᕈᐊᖃᑕᐅᓂᖅ ᐊᔪᙱᑦᑐᓗᒃᑖᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

ᖃᓄᐃᖓᓃᑦ: ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ 

ᐊᐅᓚᖅᑎᑦᑎᕝᕕᒋᓗᒋᑦ ᐊᐱᖅᑯᑎᓄᑦ ᓂᕈᐊᕈᑕᐅᔪᑦ ᖃᓄᐃᖓᓂᐅᔪᓂᒃ 

ᓂᕈᐊᖅᑎᑦᑎᓂᖃᖅᑎᑦᑎᔪᓄᑦ.  ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑕᓴᖅᑎᑦᑎᓗᓂᑦ 

ᖃᓄᐃᖓᓂᐅᔪᓂᒃ ᐃᓄᓗᒃᑖᓂᒃ. 

ᓂᕈᐊᕐᓂᖃᖅᑎᑦᑎᔪᑦ ᖃᐅᔨᒋᐊᕐᓗᑎᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐊᐱᖅᑯᑕᐅᓂᐊᖅᑐᖅ     ᖃᖓᒃᑰᓂᐊᕐᓂᖓ 

 ᐊᑭᐅᔪᑦ ᐊᒪᓗ ᑮᓇᐅᖅᑑᑏᑦ    ᓂᕈᐊᕐᓂᕐᒧᑦ ᐱᕕᖃᕐᓃᑦ 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒧᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᕋᔪᒃᑑᔪᑦ 35 ᐅᑉᓗᐃᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᑕ ᓯᕗᓂᐊᒍᑦ ᐃᓱᓕᖢᓂᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ 

ᐅᑉᓗᖓᓂᑦ. ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ ᐅᑉᓗᐃᑦ ᐃᓚᖏᓐᓂᒃ 

ᖃᓄᐃᓕᐅᕐᓂᖅᑕᖃᕆᐊᖃᖃᑦᑕᖅᑐᖅ. ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ 

ᓂᕈᐊᕐᓂᕐᒧᑦ ᐱᕕᖃᖅᑎᑦᑎᓂᖅᑕᖃᐅᕐᓂᖅᓴᖅ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᐅᖓᓂᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

35 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑐᓂᔭᖓ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 

ᐊᑐᓂ ᓂᕈᐊᖅᑐᓕᕆᔨᓄᑦ. 

ᓂᕈᐊᖅᑐᓕᕆᔨᐅᑉ ᑎᓕᓯᔾᔪᑎ ᐃᓕᔭᖓᑦ ᑎᑎᕋᕐᕕᖓᓐᓄᑦ. 

34 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐊᐅᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ ᑐᕌᖓᔪᓂᒃ ᑐᑭᓯᐅᒪᔾᔪᑎᓂᒃ ᐊᑐᓂ 

ᓂᕈᐊᖅᑎᐅᔪᓄᑦ. 

ᓄᓇᓕᖕᒥᑦ ᓂᕈᐊᖅᑎᑦᑎᓂᖅ, ᓂᕈᐊᖅᑎᒧᑦ ᑐᑭᓯᐅᒪᔾᔪᑎᓂᒃ ᐱᑕᖃᙱᑦᑐᖅ. 

29 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᓂᕈᐊᖅᑎᑦᑎᓂᕐᒧᑦ 

ᖃᐅᔨᒃᑲᐃᔾᔪᑎᒥᒃ ᐊᑐᓂ ᓂᕈᐊᖅᑐᓕᕆᔨᓄᑦ. 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ ᐊᐅᓚᖅᑎᑦᑎᔪᖅ ᖃᐅᔨᒃᑲᐃᔾᔪᑎᒥᒃ ᐃᓕᑕᕆᔭᐅᓯᒪᔪᓄᑦ 

ᑲᑐᔾᔨᖃᑎᒌᓄᑦ. 

14 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᖅᑎᕆᓂᖅ ᓄᖅᑲᖅᑐᖅ 2:00−ᒥᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒃᖢᒍ. 

ᓄᓇᓕᖕᒥᑦ ᓂᕈᐊᖅᑎᑦᑎᓂᕐᒥᑦ: ᑕᐃᒪᓐᓇᐃᑦᑐᖃᖅᐸᑦ ᓯᕕᓪᓕᖅᐹᖅ ᐅᑉᓗᖅ 

ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ−12:00-ᒥᑦ 

ᐅᑉᓗᕈᒥᑕᕐᕕᖕᒥᑦ 7:00−ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

7 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᐅᑉᓛᒃᑯᑦ 9:00−ᒥᑦ 11:30−ᒧᑦ ᓄᓇᓕᐅᑉ 

ᖃᐅᔨᓴᐅᑎᖓ ᒪᓕᒃᖢᒍ. 

ᓂᕈᐊᖅᐸᒌᕐᓇᖅ 12:00−ᒥᑦ 7−ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒃᖢᒍ. 

5 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑏᑦ 

ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᕐᒥᒃ ᐱᔪᖕᓇᖅᑐᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ. ᑎᑭᐅᑎᓯᒪᔭᕆᐊᖃᖅᑐᑦ ᖃᓄᐃᖓᔭᕆᐊᖃᕐᓂᕐᒧᑦ. 

ᓄᓇᓕᖕᒥᑦ ᓂᕈᐊᖅᑎᑦᑎᓂᕐᒥᑦ: ᑕᐃᒪᓐᓇᐃᑦᑐᖃᖅᐸᑦ ᓯᕕᓪᓕᖅᐹᖅ ᐅᑉᓗᖅ 

ᓂᕈᐊᖅᑏᑦ ᓂᕈᐊᕈᔾᔭᐅᓂᕐᒧᑦ ᓇᓗᓇᐃᑯᑕᕐᒥᒃ ᐱᔪᖕᓇᖅᑐᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ. ᑎᑭᐅᑎᓯᒪᔭᕆᐊᖃᖅᑐᑦ ᖃᓄᐃᖓᔭᕆᐊᖃᕐᓂᕐᒧᑦ. 

 



ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖓᓄᑦ 

8 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

ᓂᕈᐊᕐᓇᐅᑉ ᐅᑉᓗᖓ ᓂᕈᐊᕐᓂᖅ ᓂᕈᐊᕆᐊᖅᑐᕐᕕᖕᓂᑦ. 

ᐱᔪᖕᓇᖅᑎᑕᐅᔪᑦ ᑭᒡᒐᖅᑐᐃᔩᑦ ᒪᓕᒋᐊᖃᖅᑐᑦ ᒪᓕᒐᐅᔪᓂᒃ 

ᓂᕈᐊᕆᐊᖅᑐᕐᕕᖕᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ ᐅᑉᓗᕆᔭᐅᔪᑦ  

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐱᐊᓂᒃᑎᓪᓗᒋᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᓂᑦ ᐊᑕᐅᓯᖅ ᐅᑉᓗᖅ ᐊᓂᒍᕌᖓᑦ ᐃᓱᓕᖢᓂᓗ 60 ᐅᑉᓗᐃᑦ 

ᓂᕈᐊᖅᑎᑦᑎᓂᐅᑉ ᐅᑉᓗᖓᓂᑦ ᐊᓂᒍᕌᖓᑕ. ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ 

ᐅᑉᓗᕆᔭᐅᔫᑎᓪᓗᒍ ᐅᑉᓗᐃᑦ ᐃᓚᖏᓐᓂᒃ ᖃᓄᐃᓕᐅᕐᓂᖅᑕᖃᕆᐊᖃᖃᑦᑕᖅᑐᖅ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐱᐊᓂᒃᑎᓪᓗᒋᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᕐᓂᖏᑦ ᑕᒡᕙᓂ ᐅᑉᓗᕐᒥᑦ 

10 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊ 

ᐊᓂᒍᖅᑎᓪᓗᒍ 

ᑭᒡᓕᒋᔭᐅᔪᖅ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ ᐲᔭᐃᓯᒪᔭᕆᐊᖃᕐᓂᕐᒧᑦ. 

60 ᐅᑉᓗᐃᑦ 

ᓂᕈᐊᕐᓇᐅᑉ ᐅᑉᓗᐊ 

ᐊᓂᒍᖅᑎᓪᓗᒍ 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᖅ: ᑭᒡᓕᒋᔭᐅᔪᖅ ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ ᐊᒪᓗ ᑮᓇᐅᔭᓕᕆᔨ ᐱᐊᓂᒃᓯᒪᔭᕆᐊᖃᕐᓂᕐᒧᑦ 

ᑐᓂᔾᔪᑎᒋᓯᒪᓗᒋᓪᓗ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᖃᖅᑐᓂᒃ. 

ᓄᓇᕗᒻᒥᓗᒃᑖᖅ ᓂᕈᐊᖅᑎᑦᑎᓂᖅ: ᑭᒡᓕᒋᔭᐅᔪᖅ ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ ᓱᕋᐃᔭᕆᐊᖃᕐᓂᕐᒧᑦ ᑕᒪᐃᓂᒃ ᖃᕆᑕᐅᔭᒃᑯᑦ ᐊᒪᓗ 

ᐊᓕᓚᔫᑉᓗᒋᑦ ᐱᓯᒪᔭᖏᓐᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ, ᐅᕙᓘᓃᑦ 

ᐅᑎᖅᑎᓪᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᐱᔫᒥᓵᕆᓂᖅ 

ᐱᔫᒥᓵᕆᓂᖅ ᑎᑎᖅᑲᓗᒃᑖᖑᔪᑦ, ᑕᑯᔭᐅᔪᒃᓴᐃᑦ, ᐊᒪᓗ ᐊᓯᖏᑦ ᐊᑐᖅᑕᐅᔪᑦ − ᓂᐱᖃᖅᑐᑦ, 

ᑕᑯᔭᐅᔪᒃᓴᐃᑦ, ᖃᕆᑕᐅᔭᒃᑯᑦ − ᐃᑲᔪᖅᑐᐃᔪᑦ ᐊᑭᕋᖅᑐᖅᑐᓪᓘᓃᑦ ᓂᕈᐊᖅᑕᐅᓂᐊᖅᑐᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐊᐱᖅᑯᑕᐅᔪᒥᑦ. 

ᐱᔫᒥᓵᕆᓂᐊᕐᓗᓂ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ ᓄᓇᕗᒻᒥᐅᑕᐅᔭᕆᐊᖃᖅᑐᖅ 

ᐱᔅᓂᓯᖃᕐᓗᓂᓘᓃᑦ ᐊᐅᓚᓐᓂᖃᖅᑐᒥᒃ ᓯᑯᒥᑦᑎᓯᒪᙱᓪᓗᓂ ᓄᓇᕗᒻᒥᑦ. ᑕᒪᐃᓂᒃ ᐱᔫᒥᓵᕆᓂᕐᒧᑦ 

ᐊᑐᖅᑐᓗᒃᑖᓂᑦ ᑕᑯᒃᓴᐅᔪᖃᕆᐊᖃᖅᑐᖅ ᐱᑎᑦᑎᔫᑉ ᐊᑎᖓᓂᒃ ᖃᓄᕐᓗ ᖃᐅᔨᒋᐊᕐᕕᐅᔪᒪᓐᓂᖅᐸᑦ 

ᑐᑭᓯᐅᒪᔾᔪᑎᖏᓐᓂᒃ.  

ᓄᓇᓕᖕᒥᑦ ᓂᕈᐊᖅᑎᑦᑎᓂᕐᒥᑦ, ᑭᓇᑐᐃᓐᓇᖅ ᑐᓂᓯᓂᖅ ᐱᓂᕐᓘᓃᑦ ᐊᔪᖅᑐᖅ ᑐᓂᕐᕈᑕᐅᔪᓂᒃ 
ᐊᑭᓕᐅᑎᒃᓴᓂᒃ ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ. ᑭᓇᑐᐃᓐᓇᖅ ᐅᖃᕈᖕᓇᖅᑐᖅ ᐃᑲᔪᖅᑐᐃᓂᕐᒥᒃ 

ᓇᓕᑐᐃᓇᖓᓂᒃ ᐊᐱᖅᑯᑕᐅᔪᒥᒃ, ᑕᑯᒃᓴᐅᑎᑦᑎᓗᓂ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ, ᐊᒪᓗ 

ᖃᓄᑐᐃᓇᖅ ᓂᕈᐊᕐᓂᐅᔪᒥᒃ ᐅᖃᕐᓗᓂ ᐱᔾᔪᑕᐅᔪᒥᒃ. 

ᓄᓇᕗᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᖁᑎᖏᑦ ᓄᓇᕗᑦ ᒐᕙᒪᒃᑯᓐᓄᓪᓘᓃᑦ ᐱᔾᔪᔾᔨᔨᐅᔪᑦ ᐊᒪᓗ 

ᒪᓕᒐᓕᐅᕐᕕᒃ ᐃᓚᐅᖃᑕᐅᓂᖅ ᐊᔪᖅᑐᑦ ᐱᔫᒥᓵᕆᔪᓂᑦ. 

ᐱᓕᕆᔩᑦ ᐱᓕᕆᔨᐅᔪᒥᒃ ᐃᓄᖕᒥᒡᓘᓃᑦ ᒥᐊᓂᕆᔭᖏᓐᓂᒃ ᐃᓚᐅᖃᑕᐅᑎᑦᑎᓂᖅ ᐱᔫᒥᓵᕆᓂᕐᒧᑦ 

ᐊᔪᖅᑐᑦ, ᑭᓯᐊᓂ ᐱᓕᕆᐊᖏᓐᓄᑦ ᐃᓚᒋᔭᐅᒃᐸᑦ. 

ᓄᓇᕗᓗᒃᑖᒧᑦ ᑐᕌᖓᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ 

ᐅᑯᐊ ᒪᓕᒐᐃᑦ ᐊᑐᖅᑐᑦ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓂᒃ. 

ᐊᑎᓕᐅᖅᑕᐅᓯᒪᔪᑦ ᑲᑐᔾᔨᖃᑎᒌᑦ 

ᑲᑐᔾᔨᖃᑎᒌᖑᔪᖅ ᑎᑎᕋᖅᑕᐅᖃᑕᐅᑦᑎᔪᖕᓇᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᑐᓂᕐᕈᓯᐊᓂᒃ 

ᐱᖃᑦᑕᕈᖕᓇᕐᓂᕐᒧᑦ ᐊᑭᓕᐅᑎᒋᓂᐊᖅᑐᓂᒃ ᐱᔫᒥᓵᕆᓂᕐᒧᑦ ᐊᑐᕐᓂᑯᓄᑦ. 

ᐅᑯᐊ ᐊᔪᙱᑦᑐᑦ ᐊᑎᓕᐅᖃᑕᐅᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ: 

 ᑯᐊᐳᕇᓴᐅᔪᖅ ᑎᑎᕋᖅᑕᐅᓯᒪᔪᖅ ᒪᓕᒃᖢᒋᑦ ᓄᓇᕗᒻᒥ ᒪᓕᒐᐃᑦ. 

 ᑲᑐᔾᔨᖃᑎᒌᑦ ᑎᑎᕋᖅᑕᐅᓯᒪᔪᑦ ᑲᑐᔾᔨᖃᑎᒌᓄᑦ ᐱᖁᔭᓂᑦ. 

 ᑯᐊᐸᐃᑦ ᑎᑎᕋᖅᑕᐅᓯᒪᔪᑦ ᒪᓕᒃᖢᒋᑦ ᑯᐊᐸᒃᑯᑦ ᑲᑐᔾᔨᖃᑎᒌᓄᑦ ᐱᖁᔭᖏᓐᓂᑦ. 

 ᑐᕌᖓᔪᓄᑦ ᐱᓕᕆᐊᖃᖅᑐᓄᑦ ᔫᓂᐊᓐᖑᔪᖅ ᑭᒡᒐᖅᑐᐃᑉᓗᓂ ᓄᓇᕗᒻᒥ ᐱᓕᕆᔨᐅᔪᓂᒃ. 

 ᐃᓚᒋᔭᐅᔪᖅ ᓄᓇᕗᒻᒥᐅᑕᕐᒥᑦ ᐃᓄᖕᒧᑦ ᐊᒪᓗ ᓄᓇᕗᒻᒥ ᐱᔅᓂᓯᓄᑦ. 

 ᑯᐊᐳᕇᓴᙳᖅᓯᒪᙱᑦᑐᑦ ᐃᓄᐃᑦ ᑲᑐᔾᔨᖃᑎᒌᑦ ᓄᓇᕗᒻᒥᐅᑕᐃᓇᐅᑉᓗᑎᒃ. 

ᑲᑐᔾᔨᖃᑎᒌᖑᔪᖅ ᐊᔪᖅᑐᖅ ᐃᓕᑕᕆᔭᐅᓯᒪᓂᕐᒧᑦ ᐃᒪᓐᓇᐃᐸᑕ:  

 ᓱᓕᔪᒥᒃ ᐃᒃᐱᒍᓱᒻᒪᕆᖕᓂᖃᙱᒻᒪᑦ ᐊᐱᖁᑕᐅᔪᒥᒃ ᓂᕈᐊᖅᑎᑦᑎᓂᕐᒥᑦ. 

 ᒪᓕᒐᓕᐊᖑᓯᒪᙱᒻᒪ ᑎᑎᖅᑲᑎᒍᑦ, ᐃᖅᑲᐅᒪᔾᔪᑎᑎᒍᑦ ᑲᑐᔾᔨᖃᑎᒌᓂᒃ, ᐃᓚᐅᔾᔪᑎᒧᑦ 

ᐊᖏᖃᑎᒌᒍᑎᒥᒃ, ᐅᕙᓘᓃᑦ ᑕᐃᒪᓐᓇᐃᑦᑐᕐᓚᖕᓂᒃ ᑎᑎᖅᑲᑎᒍᑦ. 

 ᑮᓇᐅᔭᖃᕈᖕᓃᖅᓯᒪᖕᒪᑦ. 

 ᐅᕙᓘᓃᑦ ᐃᓚᐅᖃᑕᐅᔪᖁᑎᖏᑦ ᓇᓕᑐᐃᓐᓇᖏᑦ ᓯᖁᒥᑦᑎᓯᒪᖕᒪᑕ ᒪᓕᒐᒥᒃ ᐅᑭᐅᑦ 

ᑕᓪᓕᒪᑦ ᒫᓐᓇᒥᑦ ᐃᓗᐊᓂᑦ − ᓇᓂᑐᐃᓐᓇᖅ ᑲᓇᑕᒥᑦ − ᐱᔾᔪᑎᖃᖅᑐᓂᒃ 

ᓂᕈᐊᖅᑎᑦᑎᓂᕐᒥᑦ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ, ᐅᕙᓘᓃᑦ 

ᓂᕈᐊᕈᑕᐅᔭᕆᐊᖃᖅᓯᒪᔪᓄᑦ. 

 ᒪᓕᒐᑎᒍᑦ ᓄᓇᕗᑦ ᒐᕙᒪᒃᑯᖏᓐᓂᑦ ᑎᑎᕋᖅᑕᐅᓯᒪᔪᓂᑦ ᒫᓐᓇᒨᓕᖓᓕᖅᓯᒪᙱᒻᒪᑦ. 

ᑕᑕᑎᕆᐊᓕᒃ ᑐᒃᓯᕋᐅᑎ, ᐱᔪᖕᓇᖅᑎᑕᐅᔪᑦ ᑭᒡᒐᖅᑐᐃᔪᑦ, ᑮᓇᐅᔭᓕᕆᔨ 

ᐃᓕᑕᕆᔭᐅᓯᒪᓂᕐᒧᑦ ᑎᑎᕋᖅᑕᐅᓂᐊᕐᓗᓂ, ᑲᑐᔾᔨᖃᑎᒌᖑᔪᖅ ᑐᒃᓯᕋᐅᓯᐅᕆᐊᖃᖅᑐᖅ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. ᑕᑕᑎᕈᑎᒥᑦ ᑲᑐᔾᔨᖃᑎᒌᖑᔪᖅ ᑮᓇᐅᔭᓕᕆᔨᒋᓂᐊᖅᑕᖓᓐᓂᒃ 

ᐅᖃᖅᓯᒪᔭᕆᐊᖃᖅᑐᖅ ᐊᒪᓗ ᐱᔪᖕᓇᖅᑎᑕᐅᔪᒥᒃ ᑭᒡᒐᖅᑐᖅᑎᐅᓂᐊᖅᑐᒥᒃ. 

ᐱᔪᖕᓇᖅᑎᑕᐅᔪᖅ ᑭᒡᒐᖅᑐᖅᑎᐅᓂᐊᖅᑐᖅ ᐱᔭᒃᓴᖃᖅᑐᖅ ᐃᒪᓐᓇ: 

 ᒪᓕᒡᓗᓂ ᒪᓕᒐᓂᒃ ᐊᐅᓚᑦᑎᓂᕐᒧᑦ ᐱᔫᒥᓵᕆᓂᕐᒥᒃ, ᐃᓚᐅᑉᓗᑎᒃ ᑭᓇᑐᐃᓐᓇᖅ 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ ᑕᐅᑐᒃᑎᐅᑎᑕᐅᔪᖅ 

ᓂᕈᐊᖅᑐᓂᒃ ᓂᕈᐊᕆᐊᖅᑐᕐᕕᖕᒥᑦ. 

 ᑐᓂᓯᓗᓂ ᐃᓄᖕᓄᑦ ᑐᑭᓯᐅᒪᔾᔪᑎᒥᒃ ᐱᔾᔪᑎᖃᖅᑐᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

ᐊᐱᖅᑯᑕᐅᔪᒥᒃ, ᐃᓄᖕᓄᑦ ᐊᐱᖅᑯᓯᐅᒃᐸᑦ. 

ᑮᓇᐅᔭᓕᕆᔨ ᐱᔭᒃᓴᖃᖅᑐᖅ ᐃᒪᓐᓇ: 

 ᐊᐅᓚᑦᑎᓗᓂ ᐱᔫᒥᓵᕆᓂᐅᑉ ᑮᓇᐅᔭᖏᓐᓂᒃ. 

 ᐋᕿᒃᓱᐃᓗᓂ ᐊᐅᓚᖅᑎᓪᓗᒋᓪᓗ ᐱᐊᓂᒃᓯᒪᔪᑦ ᐊᒪᓗ ᑕᒻᒪᖅᑕᖅᓯᒪᙱᑦᑐᑦ ᑮᓇᐅᔭᐃᑦ 

ᒥᒃᓵᓄᑦ ᐅᓂᑉᑳᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᐱᕕᖃᕐᓂᐅᔪᑦ 

ᐃᓗᐊᓂᑦ. 

ᐅᑯᐊ ᐃᓄᐃᑦ ᐊᔪᖅᑐᑦ ᑮᓇᐅᔭᓕᕆᔨᐅᓂᖅ ᐅᕙᓘᓃᑦ ᐱᔪᖕᓇᖅᑎᑕᐅᓂᒃᑯᑦ ᑭᒡᒐᖅᑐᖅᑎᐅᓂᖅ. 

 ᐃᓄᒃ ᓂᕈᐊᖃᑕᐅᓂᖅ ᐊᔪᖅᑐᖅ. 

 ᒪᓕᒐᓕᐅᖅᑎ ᐅᕙᓘᓃᑦ ᓂᕈᐊᒐᒃᓴᐅᔪᖅ ᒪᓕᒐᓕᐅᕐᕕᖕᒧᑦ ᓂᕈᐊᖅᑎᑦᑎᓂᕐᒥᑦ. 

 ᑯᐊᐳᕇᓴᐅᔪᖅ. ᑮᓇᐅᔭᓂᒃ ᓈᓴᐃᓂᕐᒧᑦ ᐱᔅᓂᓯᖃᖅᑐᖅ ᑮᓇᐅᔭᓕᕆᔨᐅᔪᖕᓇᖅᑐᖅ. 

 ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᓕᕆᔨᐅᔪᖅ. 

 ᐃᓄᒃ ᐊᔪᖅᑎᑕᐅᔪᖅ ᒪᓕᒃᖢᒋᑦ ᐃᓄᖕᓂᒃ ᐱᔨᑦᑎᕋᐃᓂᕐᒧᑦ ᐱᖁᔭᐃᑦ. 

 ᐃᓄᒃ − ᐅᑭᐅᑦ ᑕᓪᓕᒪᐃᑦ ᒫᓐᓇᒥᑦ ᐃᓗᐊᓂᑦ − ᓯᖁᒥᑦᑎᓯᒪᔪᖅ ᒪᓕᒐᒥᒃ ᓇᓂᑐᐃᓐᓇᖅ 

ᑲᓇᑕᒥᑦ ᐱᔾᔪᑎᖃᖅᑐᖅ ᓂᕈᐊᖅᑎᑦᑎᓂᕐᒥᑦ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ, ᐅᕙᓘᓃᑦ 

ᓂᕈᐊᕈᑕᐅᔭᕆᐊᖃᖅᓯᒪᔪᓄᑦ. 

 ᐃᓄᒃ − ᐅᑭᐅᑦ ᑕᓪᓕᒪᐃᑦ ᒫᓐᓇᒥᑦ ᐃᓗᐊᓂᑦ − ᐊᑎᓕᐅᖅᓯᒪᔪᖅ ᒪᓕᒋᐊᖃᕐᓂᕐᒧᑦ 

ᐊᖏᖃᑎᒌᒍᑎᒥᒃ ᐱᔾᔪᑎᓕᖕᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐅᕙᓘᓃᑦ 

ᓂᕈᐊᖅᑎᑦᑎᓂᕐᒥᒃ, ᒪᓕᓚᐅᖏᖢᓂᓗ ᐊᖏᖃᑎᒌᒍᑎᒥᒃ. 

ᐃᓕᑕᕆᔭᐅᓯᒪᔪᖅ ᑲᑐᔾᔨᖃᑎᒌᒃ ᓇᓗᓇᐃᑯᑕᕐᒥᒃ ᐱᓗᑎᒃ ᓈᒻᒪᒋᒃᐸᔾᔪᒃ ᑐᒃᓯᕋᐅᑎ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ.  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓈᒻᒪᒋᔾᔮᖏᑕᖓᑦ ᑐᒃᓯᕋᐅᑎ ᐃᒪᓐᓇᐃᐸᑦ: 

 ᑐᒃᓯᕋᐅᑎ ᐱᐊᓂᒃᓯᒪᙱᒻᒪᑦ ᐅᕙᓘᓃᑦ ᑐᓂᔭᐅᓚᐅᕐᒪᑦ ᑭᒡᓕᒋᔭᐅᔪᖅ ᐊᓂᒍᖅᑎᓪᓗᒍ. 

 ᑐᒃᓯᕋᐅᑎᒥᑦ ᐃᓚᐅᔪᖃᙱᒻᒪ ᑐᑭᓯᐅᒪᔾᔪᑎᓂᒃ ᐃᓚᐅᔭᕆᐊᖃᖅᑐᓂᒃ. 

 ᑐᒃᓯᕋᐅᑎᒦᑐᖃᕐᒪᑦ ᓱᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ. 

 ᐊᑎᖓᑦ ᑲᑐᔾᔨᖃᑎᒌᑦ ᓱᓕᔫᖏᒻᒪᑕᑦ, ᓇᓗᓇᕐᒪᑦ, ᐅᕙᓘᓃᑦ ᓴᒡᓗᓂᖃᕐᒪᑦ.  

 ᑲᑐᔾᔨᖃᑎᒌᑦ ᐊᔪᕐᒪᑕ. 

 ᑎᒃᑯᐊᖅᑕᐅᔪᖅ ᑭᒡᒐᖅᑐᖅᑎᐅᔪᖕᓇᖅᑎᑕᐅᑉᓗᓂ ᐅᕙᓘᓃᑦ ᑮᓇᐅᔭᓕᕆᔨᐅᓂᖅ ᐊᔪᕐᒪᑕ. 

ᒪᓕᒋᐊᓖᑦ ᑭᑐᑦ ᑐᓂᕐᕈᑎᖃᕈᖕᓇᕐᒪᖔᑕ ᐊᒪᓗ ᖃᓄᖅ ᐊᖏᑎᒋᔪᒥᑦ 

ᐅᑯᐊ ᑭᓯᒥ ᑐᓂᕐᕈᑎᖃᕈᖕᓇᖅᑐᑦ ᐱᔫᒥᓵᕆᓂᕐᒧᑦ: 

 ᑭᓇᑐᐃᓐᓇᖅ ᓄᓇᕗᒻᒥᐅᑕᐅᔪᖅ. 

 ᑲᒻᐸᓂᐅᔪᖅ ᐱᔅᓂᓯᖃᕈᖕᓇᖅᖢᓂ ᐱᔅᓂᓯᖃᖅᑐᖅ ᓄᓇᕗᒻᒥᑦ. 



ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖓᓄᑦ 

12 

 ᑲᑐᔾᔨᖃᑎᒌᖑᔪᖅ ᐱᓕᕆᐊᖃᖅᖢᑎᒃ ᓄᓇᕗᒻᒥᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐱᓕᕆᔨᐅᔪᑦ ᐅᕙᓘᓃᑦ ᐊᓯᖏᑦ ᐃᓄᐃᑦ ᐱᓕᕆᔪᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓂᑦ ᑐᓂᕐᕈᑎᖃᕐᓂᖅ ᐊᔪᖅᑐᑦ. 

ᐱᖁᔭᖅ ᒪᓕᒐᖅᑕᖃᖅᑐᖅ ᖃᓄᖅ ᐊᖏᑎᒋᔪᒥᒃ ᑐᓂᕐᕈᑎᖃᕈᖕᓇᕐᒪᖔᑕ. 

 ᐃᓄᒃ, ᐱᔅᓂᓯ, ᐅᕙᓘᓃᑦ ᑲᑐᔾᔨᖃᑎᒌᑦ ᑐᓂᕐᕈᑎᖃᕈᖕᓇᖅᑐᑦ $2500−ᒥᒃ ᐊᑐᓂ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᑲᑐᔾᔨᖃᑎᒌᖑᔪᖅ ᐃᓄᐃᑦ ᐊᑎᖏᓐᓂᒃ ᑐᓂᓯᔪᓂᒃ 

ᑮᓇᐅᔭᓂᒃ ᑎᑎᕋᐃᔭᕆᐊᖃᖅᑐᖅ ᑐᓂᕐᕈᑎᒋᔭᕐᒥᖕᓄᑦ. 

 ᐃᓄᒃ, ᐱᔅᓂᓯ, ᐅᕙᓘᓃᑦ ᑲᑐᔾᔨᖃᑎᒌᑦ ᑐᓂᔭᕆᐊᖃᖅᑕᖏᑦ ᐊᑎᖏᑦ ᑐᕌᕈᑎᖏᓪᓗ, 

ᑭᓯᐊᓂ $100 ᑐᖔᓂᒃ ᑐᓂᕐᕈᑎᖃᖅᐸᑕ. $100 ᑐᖔᓂᒃ ᑐᓂᕐᕈᑎᖃᖅᐸᑕ ᐃᓱᒪᖅᓱᖅᑐᑦ 

ᐊᑎᖏᑦ ᑎᑎᕋᖅᑕᐅᖁᕐᒪᖔᖏᑦ ᑎᑎᕋᖅᑕᐅᖁᙱᒪᖔᖏᓪᓘᕝᕙ. 

ᐊᓯᖏᑦ ᒪᓕᒃᑕᐅᔭᕆᐊᖃᖅᑐᑦ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓄᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᓯᖏᓐᓂᒃ ᒪᓕᒐᖃᖅᑐᖅ ᑐᓂᕐᕈᑎᓂᒃ ᐱᔾᔪᑎᓕᖕᓂᒃ. 

 ᐃᓄᐃᑦ ᑐᓂᕐᕈᑎᖃᕈᖕᓇᖅᑐᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᐊᑐᖅᑎᓪᓗᒋᑐᐃᓐᓇᖅ − 35 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᑕᐃᑯᖓ 

ᑎᑭᒃᓴᓗᒍ ᓂᕈᐊᕐᓇᐅᑉ ᐅᑉᓗᖓᓄᑦ. 

 ᐃᓄᐃᑦ ᑐᓂᕐᕈᑎᖃᖃᑦᑕᖅᑐᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑐᐃᓐᓇᖅ. ᑮᓇᐅᔭᖅ 

ᐱᔫᒥᓵᕆᓂᐅᑉ ᐱᒋᔭᖓ, ᐱᔪᖕᓇᖅᑎᑕᐅᔪᒧᑦ ᑭᒡᒐᖅᑐᖅᑎᐅᓂᕐᒨᖏᑦᑑᑉ, 

ᑮᓇᐅᔭᓕᕆᔨᐅᖏᑦᑑᑉ, ᐅᕙᓘᓃᑦ ᑭᓇᑐᐃᓇᐅᖏᑦᑑᑉ. 

 ᐃᓄᐃᑦ ᑐᓂᓯᖃᑦᑕᖅᑐᑦ ᑮᓇᐅᔭᒥᒃ ᑮᓇᐅᔭᓕᕆᔨᒧᑐᐃᓐᓇᖅ ᐅᕙᓘᓃᑦ 

ᐱᔪᖕᓇᖅᑎᑕᖓᓐᓄᑦ. ᐃᓄᒃ ᑮᓇᐅᔭᒃᓴᓕᐅᖅᐸᑦ, ᐅᕗᙵᐅᔪᖅ−ᓚᓯᒪᔭᕿᐊᖃᖅᑐᖅ 

“ᐱᔫᒥᓵᕆᓂᖓᓄᑦ __________________” 

 $200 ᐊᑭᓕᐅᑎᒋᔭᖓᑦ ᑲᑐᔾᔨᖃᑎᒌᑦ ᑐᓂᒍᓂᔾᔪᒃ ᑐᒃᓯᕋᐅᑎ ᐊᑎᓕᐅᖅᑕᐅᖃᑕᐅᓂᕐᒧᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑕᐅᖏᑦᑐᖅ ᐅᕙᓘᓃᑦ ᐊᑐᕐᓂᑰᖏᑦᑐᖅ. 

 ᐊᑎᓕᐅᖅᑕᐅᖃᑕᐅᓯᒪᔪᑦ ᑲᑐᔾᔨᖃᑎᒌᑦ ᓇᖕᒥᓂᖅ ᑮᓇᐅᔭᒥᖕᓂᒃ ᑐᓂᕐᕈᑎᖃᕈᖕᓇᖅᑐᑦ 

ᐱᔫᒥᓴᕆᓂᕐᒧᑦ.  

ᓂᕈᐊᖅᑏᑦ − ᑕᒪᐃᓂᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ 

ᐃᓄᐃᑦ ᓂᕈᐊᖃᑕᐅᓂᖅ ᐊᔪᙱᑦᑐᑦ ᓂᕈᐊᕐᓂᕐᒧᑦ ᒪᓕᒐᓕᐅᖅᑎᓂᒃ ᐱᔪᖕᓇᐅᑎᖃᖅᑐᑦ 

ᓂᕈᐊᖃᑕᐅᓂᕐᒥᒃ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

ᓂᕈᐊᖃᑕᐅᓂᖅ ᐊᔪᙱᑦᑐᑎᑦ ᐃᒪᓐᓇᐃᑯᕕᑦ: 

 ᑲᓇᑕᒥᐅᑕᖅ. 

 18 ᐅᖓᑖᓄᓪᓘᓃᑦ ᐅᑭᐅᓖᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᓄᓇᕗᒻᒥᐅᑕᐅᓯᒪᓕᕈᕕᑦ ᐊᑕᐅᓯᕐᒥᒡᓘᓃᑦ ᐅᑭᐅᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ: ᓄᓇᓕᖕᒥᐅᑕᐅᓗᓂ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᖃᑕᐅᓂᖅ ᐊᔪᖅᑐᑎᑦ ᐃᒪᓐᓇᐃᑯᕕᑦ: 

 ᐃᖃᖅᑐᖅᑕᐅᕕᒃᑎᒍᑦ ᑐᑭᓯᐊᖏᓐᓂᕋᖅᑕᐅᒍᕕᑦ ᖃᓄᐃᓕᐅᕐᓂᕆᔭᕐᓄᑦ − ᐃᓱᒪᓕᐅᕐᓂᖅ 

ᓇᖕᒥᓂᖅ ᐊᔪᕋᕕᑦ. ᐅᕙᓘᓃᑦ 

 ᓯᖁᒥᑦᑎᓚᐅᕋᕕᑦ ᒪᓕᒐᓂᒃ ᒪᓕᒃᖢᒋᑦ ᐱᕋᔭᖕᓂᕐᒧᑦ ᓇᓗᓇᐃᔭᐅᑏᑦ ᐊᒪᓗ 

ᐃᓱᒪᓗᐊᕿᔪᓄᑦ ᐃᓂᒋᔭᐅᔪᒦᓐᓇᕕᑦ. ᐅᕙᓘᓃᑦ 

 ᓯᖁᒥᑦᑎᓚᐅᕈᕕᑦ ᐱᔾᔪᑎᖃᖅᑐᒥᒃ ᓂᕈᐊᖅᑎᑦᑎᓂᕐᒥᒃ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ, 

ᐅᕙᓘᓃᑦ ᓂᕈᐊᖅᑎᑦᑎᓂᐅᔪᒥᒃ ᓇᓂᑐᐃᓐᓇᖅ ᑲᓇᑕᒥᑦ ᐅᑭᐅᑦ ᑕᓪᓕᒪᑦ ᒫᓐᓇᒥᑦ 

ᐃᓗᐊᓂᑦ ᐊᒪᓗ ᐸᓯᔭᐅᔾᔪᑎᒋᓚᐅᖅᖢᒍ. 

ᐊᔾᔨᐅᖏᑦᑐᑦ ᓂᕈᐊᖅᑎᒥᒃ ᐊᔪᖏᑎᑦᑎᔪᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᔪᖕᓇᖅᑎᑦᑎᔪᖅ ᐱᓕᕆᐊᖑᖁᔨᔪᖕᓇᕐᒪᑕ 

ᐱᓕᕆᐊᖑᔭᕆᐊᖃᖅᑎᑦᑎᖕᒪᑕᓘᓃᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᖅ ᑲᑐᔾᔨᖃᑎᒌᒧᑦ 

ᓂᕈᐊᖃᑕᐅᓂᕐᒧᑦ ᐅᔪᖏᓐᓂᖃᖅᑐᓅᖏᖔᖅᑐᖅ ᖁᓛᓂ ᑎᑎᕋᖅᓯᒪᔪᓄᑦ. ᐆᒃᑑᑎᒋᓗᒍ, 

ᐊᐱᖅᑯᑕᐅᔪᖅ ᓂᕈᐊᖅᑎᑦᑎᓂᕐᒥᑦ ᐊᒃᑐᐊᓂᖃᖅᐸᑦ ᑲᑐᔾᔨᖃᑎᒌᖑᔪᒧᑦ ᓂᕈᐊᖃᑕᐅᓂᕐᒥᒃ 

ᐊᔪᖅᑐᓄᑦ. 

ᑕᐃᒪᓐᓇᐃᐸᑦ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᔪᖕᓇᖅᑎᑦᑎᔪᖅ ᐊᒪᓗ ᓂᕈᐊᕐᓂᖃᖁᔨᓂᕐᒧᑦ 

ᑎᓕᓯᔾᔪᑎ ᑎᑎᕋᖅᓯᒪᓂᐊᖅᐳᖅ ᐊᔪᙱᓐᓂᐅᓂᐊᖅᑐᑦ ᓂᕈᐊᖃᑕᐅᓂᕐᒧᑦ ᐊᔪᖏᓐᓂᖃᖅᑐᑦ ᑕᒡᕗᖓ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ. 

ᓄᓇᕗᒻᒥᐅᑕᐅᔪᖅ 

ᓂᕈᐊᖃᑕᐅᓂᖅ ᐊᔪᙱᑦᑐᑦ ᓂᕈᐊᖃᑦᑕᖅᑐᑦ ᓄᓇᖃᕐᕕᒋᔭᖓᓐᓂᑦ. ᓄᓇᕗᒻᒥᐅᑕᐅᓂᖅ ᑐᑭᖃᖅᑐᖅ 

ᓂᕈᐊᖅᑎ ᑕᐃᑲᓂᒻᒪᕆᒃ ᓄᓇᖃᕐᒪᑦ − ᐱᓕᕆᕝᕕᒋᑉᓗᒍ ᓯᓂᒡᕕᒋᖃᑦᑕᖅᖢᒍ. 

ᓂᕈᐊᖅᑎᒥᒃ ᒪᕐᕉᖕᓂᒃ ᐊᖏᕐᕋᖃᖅᐸᑦ ᐱᖃᑖ ᐊᓯᐊᓃᖢᓂ, ᓂᕈᐊᕆᐊᖃᖅᑐᑦ ᓇᓕᐊᖕᓂᒃ 

ᐊᖏᕐᕋᕆᓂᐊᖅᑕᒥᓂᒃ ᓂᕈᐊᕐᓂᐊᕐᓗᑎᒃ. ᓂᕈᐊᖅᑎ ᐅᑭᐅᑉ ᐃᓚᐃᓐᓇᖓᒍᑦ 
ᐊᖏᕐᕋᖃᑐᐃᓐᓇᕆᐊᖃᖅᑐᖅ ᑕᐃᑲᓂᓗ ᓂᕈᐊᕐᕕᒋᒍᒪᒍᓂᐅᒃ ᐊᔪᙱᖢᓂ, ᐃᒪᓐᓇᐃᐸᑕ ᑭᓯᐊᓂ: 

 ᐊᖏᕐᕋᕆᖃᑦᑕᕐᓗᓂᐅᒃ 180 ᐅᑉᓗᐃᑦ ᐅᖓᑖᓂᑦ ᐅᑭᐅᑉ ᐃᓗᐊᓂᑦ. ᐅᕙᓘᓃᑦ 

 ᐊᓯᐊᓂᒃ ᐊᖏᕐᕋᖃᙱᒻᒪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅᑕᖃᖅᑎᓪᓗᒍ. 

ᐃᓅᑉ ᐊᖏᕐᕋᖃᕐᕕᒋᔭᖓᓱᓕ ᐊᖏᕐᕋᓂ ᕿᒪᓚᐅᐱᓪᓚᒃᐸᒍ − ᐱᓕᕆᐊᒥᓄᑦ ᐅᕙᓘᓃᑦ 

ᐃᓕᓐᓂᐊᕆᐊᖅᖢᓂ − ᓄᓇᓕᖕᒥᑦ ᐊᓯᐊᓄᑦ ᓄᓇᕗᒻᒥᑦ ᐅᕙᓘᓃᑦ ᓄᓇᓕᖕᒥᑦ ᓄᓇᕗᑦ ᓯᓚᑖᓂᑦ. 

ᕿᓚᒥ ᑐᑭᖃᖅᑐᖅ ᖁᓕᑦ ᑕᖅᑮᑦ ᐅᖓᑖᓅᖏᑦᑐᖅ, ᑭᓯᐊᓂ ᐃᓕᓐᓂᐊᖏᓐᓇᐅᔭᕆᐊᖃᖅᑑᒃᐸᑦ. 

ᐃᓕᓐᓂᐊᖅᑎᑦ ᓂᕈᐊᕈᖕᓇᖅᑐᖅ ᓂᕈᐊᖃᑕᐅᓂᕐᒥᒃ ᓄᓇᕗᒻᒥ ᐊᖏᕐᕋᕆᓚᐅᐱᓪᓚᒃᑕᖓᓂᑦ, 

ᐊᖏᕐᕋᖃᕐᕕᒋᔭᖓᓂᐅᖏᖔᖅᑐᖅ. ᐆᒃᑑᑎᒋᓗᒍ, ᐃᓕᓐᓂᐊᖅᑎᐅᑉ ᐊᖏᕐᕋᕆᔭᖓ ᖁᕐᓗᖅᑐᖅ. 

ᐃᓕᓐᓂᐊᖏᓐᓇᐅᔭᕆᐊᖃᖅᖢᓂᓗ ᐃᖃᓗᖕᓂᑦ. ᑐᑭᖃᖅᑐᖅ ᐃᖃᓗᐃᑦ ᐊᖏᕐᕋᕆᓚᐅᐱᓪᓚᒃᑕᖓ 

ᓄᓇᕗᒻᒥᑦ. ᐃᓕᓐᓂᐊᖅᑎ ᓂᕈᐊᕈᖕᓇᖅᑐᖅ ᓇᓕᐊᖕᓂᑐᐃᓐᓇᖅ ᐃᖃᓗᖕᓂᑦ ᖁᕐᓗᑐᕐᒥᓘᓃᑦ 

ᓂᕈᐊᕈᒪᒍᓂ. 

ᐊᖏᕐᕋᖃᙱᑦᑐᑦ ᐃᓄᐃᑦ ᐊᖏᕐᕋᖃᖅᑐᑦ ᓇᓂᑐᐃᓐᓇᖅ ᓂᕆᔭᖅᑐᕐᕕᐃᔪᖕᓇᖅᑐᒥᑦ ᐅᕙᓘᓃᑦ 

ᓯᓂᒃᑕᕐᕕᐅᔪᖕᓇᖅᑐᒥᑦ, ᓂᕆᕝᕕᒋᔪᖕᓇᖅᑕᖓᓐᓂᑦ ᐅᕙᓘᓃ ᓯᓂᒃᑕᕐᕕᒋᔪᖕᓇᖅᑕᖓᓐᓂᑦ. 

ᐃᓄᐃᑦ ᑎᒍᔭᐅᓯᒪᔪᑦ ᓂᕈᐊᕈᖕᓇᖅᑐᑦ ᓂᕈᐊᕐᓂᕐᒥᒃ ᐊᖏᕐᕋᖃᕐᕕᒋᔭᕐᒥᖕᓂᒃ ᑎᒍᔭᐅᓂᐊᓵᖅᖢᑎᒃ 

ᐅᕙᓘᓃᑦ ᖃᑕᙳᑎᖏᑦᑕ ᐊᖏᕐᕋᖃᕐᕕᒋᔭᖓᓐᓂᑦ. 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᓂᖅ 

ᓂᕈᐊᖅᑏᑦ ᐊᑎᓕᐅᖃᑦᑕᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐊᑎᖏᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᕐᓂᐊᕐᓗᑎᒃ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᖅᑎᕆᖃᑦᑕᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᑦ ᒫᓐᓇᒨᓕᖓᓕᖅᓯᒪᓂᕐᒧᑦ ᐊᒪᓗ 

ᑕᒻᒪᖅᓯᒪᖁᔨᖏᓐᓂᕐᒧᑦ. ᓂᕈᐊᖅᑏᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑕᐅᔪᖕᓇᕐᒥᔪᑦ 

ᓂᕈᐊᕆᐊᖅᑐᕈᑎᒃ ᐊᑎᖓᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᒪᕐᕉᖕᓂᒃ ᑕᑕᑎᕆᐊᓕᖕᓂᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᖅᑎᕆᓂᕐᒧᑦ: 

 ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕐᓂᕐᒧᑦ ᑕᑕᑎᕆᐊᓕᒃ: ᓂᕈᐊᖅᑏᑦ ᑕᑕᑎᖃᑦᑕᖅᑕᖓᑦ 

ᐊᑎᓕᐅᖅᖢᒍᓗ ᑕᑕᑎᕆᐊᓕᒃ ᐊᑎᖓᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ. 

 ᐊᓯᐊᖑᖅᑎᕆᓂᕐᒧᑦ ᑕᒻᒫᔭᖅᓯᒪᔪᓂᒡᓘᓃᑦ ᐋᕿᒋᐊᖅᓯᓂᕐᒧᑦ ᑕᑕᑎᕆᐊᓕᒃ: ᓂᕈᐊᖅᑏᑦ 

ᑕᑕᑎᖃᑦᑕᖅᑕᖓᑦ ᐊᑎᓕᐅᖅᖢᒍᓗ ᑕᑕᑎᕆᐊᓕᒃ ᐊᑎᖓᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᖅ 

ᐊᒪᓗ ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᑦ ᐊᓯᐊᖑᕆᐊᖃᕌᖓᑦ. ᐆᒃᑑᑎᒋᓗᒍ: 

 ᓂᕈᐊᖅᑎ ᓅᒻᒪᑦ ᐊᓯᐊᓄᑦ ᓄᓇᓕᖕᒧᑦ ᑕᒡᕙᓂᑦᑕᐃᓐᓇᖅ ᑭᒡᒐᖅᑐᖅᑕᐅᕕᖕᒥᑦ 

ᐅᕙᓘᓃᑦ ᐊᓯᐅᓄᑦ ᐃᒡᓗᕐᔪᐊᕐᒧᐊᕐᒪᑦ ᑕᒡᕙᓂᑦᑕᐃᓐᓇᖅ ᓄᓇᓕᖕᒥᑦ. 

 ᓂᕈᐊᖅᑎ ᓅᒻᒪᑦ ᐊᓯᐊᓄᑦ ᓄᓇᓕᖕᒥᑦ ᐊᓯᐊᓂᑦ ᑭᒡᒐᖅᑐᖅᑕᐅᕕᖕᒥᑦ. 

 ᓂᕈᐊᖅᑎᐅᑉ ᐊᑎᖓ ᑐᕌᕈᑎᖓᓘᓃᑦ ᑎᑎᕋᖅᑕᐅᓯᒪᓂᔭᖓ ᑕᒻᒪᖅᓯᒪᖕᒪᑦ. 

 ᓂᕈᐊᖅᑎᐅᑉ ᐊᑎᖓ ᐊᓯᐊᖑᕐᒪᒍ. 

ᓂᕈᐊᖅᑏᑦ ᐅᖃᓗᒍᖕᓇᖅᑐᑦ ᖃᕆᑕᐅᔭᒃᑯᑦ ᑎᑎᕋᕐᕕᒋᓗᒋᓪᓘᓃᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐅᕙᓘᓃᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᐊᕐᓗᑎᒃ ᑕᑕᑎᕆᐊᓕᖕᒥᑦ ᐱᓗᑎᒃ ᓇᖕᒥᓂᖅ 

ᑕᑕᑎᕐᓗᒍ. ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᓂᖅᑕᖃᖅᑎᓪᓗᒍ ᐊᒪᓗ ᓂᕈᐊᕐᓇᐅᑉ ᐅᑉᓗᖓᓂᑦ, 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᔨᐅᑉ ᑕᑕᑎᖃᑦᑕᖅᑕᖓ ᑕᑕᑎᕆᐊᓕᒃ ᐊᒪᓗ ᓂᕈᐊᖅᑎᐅᑉ 

ᐊᑎᓕᐅᖅᖢᓂᐅᒃ. 

ᑕᑕᑎᕐᓂᐊᕐᓗᒋᑦ ᑕᑕᑎᕆᐊᓖᑦ, ᓂᕈᐊᖅᑏᑦ ᖃᐅᔨᒪᔭᕆᐊᖃᖅᑕᖏᑦ ᐃᒡᓗᖓᑦᑕ ᐊᒪᓗ ᐃᒡᓗᖏᑦᑕ 

ᓄᓇᒋᔭᖓᑦᑕ ᓈᓴᐅᑎᖏᑦ ᐅᕙᓘᓃᑦ ᐃᒡᓗᖓᑦᑕ ᑐᕌᕈᑎᖓᓐᓂᒃ, ᐊᒪᓗ ᑎᑎᖅᑲᑎᒍᑦ 

ᑐᕌᕈᑎᖓᓐᓂᒃ. ᓂᕈᐊᖅᑏᑦ ᑭᓇᐅᓂᖏᓐᓄᑦ ᓇᓗᓇᐃᑯᑕᓂᒃ ᑕᑯᑎᑦᑎᔭᕆᐊᖃᖅᑐᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᑦ ᐱᓕᕆᔨᐅᔫᑉ ᓇᖕᒥᓂᖅ ᓂᕈᐊᖅᑎᐅᑉᓗᑎᑦ ᖃᐅᔨᒪᙱᑉᐹᑎᑦ. 

ᑕᑯᑎᑦᑎᔭᕆᐊᖃᕈᕕᑦ ᑭᓇᐅᓂᕐᓄᑦ ᓇᓗᓇᐃᑯᑕᒥᒃ ᐅᑯᓂᙵᑦ ᑐᓂᓯᔭᕆᐊᖃᖅᑐᑎ: 

 ᐊᑕᐅᓯᕐᒥᒃ ᓇᓗᓇᐃᒃᑯᑕᕐᒥᒃ ᑭᓇᐅᖕᒪᖔᖅᐲᑦ ᑕᑯᒃᓴᐅᓗᓂ ᐊᑏᑦ, ᑐᕌᕈᑏᑦ ᒫᓐᓇᐅᔪᖅ 

ᐊᒻᒪᓗ ᐊᑎᓕᐅᖅᓯᒪᓃᑦ. 

ᐆᒃᑑᑏᑦ: 

 ᐊᖁᒍᖕᓇᐅᑏᑦ 

 ᓄᓇᒃᑰᕈᑎᖕᓄᑦ ᓇᓗᓇᐃᒃᑯᑕᖅ 

 ᓄᓇᕗᑦ ᒐᕙᒪᒃᑯᖏᓐᓂᑦ ᓇᓗᓇᐃᒃᑯᑕᖅ ᑭᓇᐅᓂᕐᓄᑦ 

 

 ᒪᕐᕉᒃ ᑭᓇᐅᖕᒪᖔᖅᐲᑦ ᓇᓗᓇᐃᒃᑯᑕᑦ: ᐊᑕᐅᓯᖅ ᐃᓗᓕᖃᕐᓗᒍ ᐊᑎᕐᓂᒃ 

ᐊᑎᓕᐅᖅᓯᒪᓂᕐᓂᒡᓗ ᐊᒻᒪᓗ ᐊᑕᐅᓯᖅ ᐃᓗᓕᓕᒃ ᐊᑎᕐᓂᒃ ᑐᕌᕈᑎᖕᓂᒡᓗ. 

ᐆᒃᑑᑎᒋᓗᒋᑦ ᓇᓗᓇᐃᒃᑯᑕᑦ ᑭᓇᐅᓂᕐᓄᑦ ᐃᒡᕕᑦ ᐊᑎᕐᓂᒃ ᐊᑎᓕᐅᖅᓯᒪᓂᕐᓂᒡᓗ 

ᐃᓗᓕᓖᑦ: 

 ᓄᓇᑖᖅᓯᒪᖃᑕᐅᓂᕐᒧᑦ ᓇᓗᓇᐃᒃᑯᑕᖅ - ᓄᓇᕗᑦ ᑐᓐᖓᕕᒃᑯᓐᓂᒃ 

 ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᑖᕈᑎ 

 ᑲᓇᑕᐅᑉ ᓯᓚᑖᓅᕐᓂᐊᕐᓗᓂ ᓇᓗᓇᐃᒃᑯᑕᖅ 

 ᓄᓇᖃᖃᑕᐅᓂᕐᒧᑦ ᓇᓗᓇᐃᒃᑯᑕᖅ 

 ᐃᓐᓇᑐᖃᐃᑦ ᓇᓗᓇᐃᒃᑯᑕᖓ 

 ᐱᓕᕆᔪᖕᓇᕐᓂᕐᒧᑦ (ᓲᓱ ᐃᓐᓲᕋᓐᔅ) ᓇᓗᓇᐃᒃᑯᑕᖅ 

 ᑮᓇᐅᔭᖃᕐᕕᖕᒥᖔᖅᑐᖅ ᐅᕝᕙᓘᓐᓃᑦ ᑮᓇᐅᔭᒃᑯᕕᖕᒧᑦ 

 ᐅᖃᓕᒫᒐᖃᕐᕕᖕᒧᑦ ᓇᓗᓇᐃᒃᑯᑕᖅ 

 ᐃᓕᓐᓂᐊᖅᑐᓄᑦ ᓇᓗᓇᐅᒃᑯᑕᖅ 

ᐆᒃᑑᑎ ᑭᓇᐅᓂᕐᓄᑦ ᓇᓗᓇᐃᖅᓯᔾᔪᑎ ᐃᓗᓕᖃᖅᑐᑦ ᐊᑎᕐᓂᒃ ᑐᕌᕈᑎᖕᓂᒡᓗ: 

 ᐅᖃᓘᑎᒧᑦ ᐊᓯᖏᓐᓄᓪᓗ ᐊᑮᑦᑐᑦ 

 ᓄᓇᒃᑰᕈᑎᒧᑦ ᓇᓪᓕᐅᒃᑯᒫᑦ 

 ᐅᖃᓕᒫᒐᑦ ᐅᕝᕙᓘᓐᓃᑦ ᐊᓯᖏᑦ ᑐᕌᕈᑎᓖᑦ ᑎᑎᖅᑲᖅᑖᑦ 

ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐃᓗᓕᓕᒃ 

ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ, ᓂᕈᐊᖅᑎᐅᔪᖅ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᖅ 

ᓂᕈᐊᖅᑎᒧᑦ ᑐᑭᐅᓯᒪᔾᔪᑎᓕᖕᒥᑦ ᑎᑎᖅᑲᑎᒍᑦ ᐱᓂᐊᖅᑐᖅ, ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᑦ ᐱᒋᐊᓕᓵᖅᑎᓪᓗᒍ. ᐊᓕᓚᔪᒥᒃ ᑕᑯᒃᓴᐅᔪᑦ: 

 ᐊᑎᖓ ᐊᒪᓗ ᑐᕌᕈᑎᖓ. 

 ᑭᒡᒐᖅᑐᖅᑕᐅᕕᒃ. 

 ᖃᖓ ᐊᒪᓗ ᖃᑯᒍ ᓂᕈᐊᕈᖕᓇᕐᓂᐊᕐᒪᖔᖅᐲᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᓇᓂ ᐊᒪᓗ ᖃᑯᒍ ᓂᕈᐊᕈᖕᓇᕐᓂᐊᕐᒪᖔᖅᐲᑦ ᓂᕈᐊᖅᐸᒌᕐᓇᒥᑦ. 

 ᐊᓯᖏᑦᑎᒍᑦ ᓂᕈᐊᕈᖕᓇᕐᓃᑦ ᓂᕈᐊᕐᓂᖅ ᐊᔪᕐᓂᐊᕈᕕᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᐊᑭᖃᙱᑦᑐᖅ ᐅᖃᓘᑎᐅᑉ ᓈᓴᐅᑎᖓ ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ. 

ᓂᕈᐊᖅᑏᑦ ᖃᐅᔨᒋᐊᕋᔭᖅᑐᑦ ᐃᖕᒥᖕᓅᖓᔪᑦ ᑐᑭᐅᓯᒪᔾᔪᑏᑦ ᑕᒻᒪᖅᓯᒪᙱᒃᑲᓗᐊᕐᒪᖔᑦ. 

ᐅᖃᓗᒡᕕᒋᓗᒍ ᓂᕈᐊᖅᑐᓕᕆᔨ ᐅᕙᓘᓃᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᐊᖑᖅᓯᖁᔨᒍᕕᑦ 

ᑐᑭᓯᐅᒪᔾᔪᑎᒥᒃ ᐱᔭᕆᐊᖃᖅᐸᑦ. ᐸᐸᓪᓗᒍ ᐊᓕᓚᔪᖅ ᑐᑭᓯᐅᒪᔾᔪᑎᒥᒃ ᐃᓗᓕᓕᒃ ᓇᒃᓴᕐᓗᒍᓗ 

ᓂᕈᐊᕆᐊᖅᑐᕈᕕᑦ. ᓂᕈᐊᕐᓂᕐᒥᒃ ᐊᔪᕐᓇᙱᒃᑲᓐᓂᖅᑎᑦᑎᖃᑦᑕᖅᑐᖅ ᐊᒪᓗ 

ᐱᐊᓚᓂᖅᓴᐅᑎᑦᑎᑉᓗᓂ. 

ᓂᕈᐊᕈᖕᓇᖅᑐᑦ ᐊᑎᖏᑦ 

ᓂᕈᐊᕈᖕᓇᖅᑐᑦ ᐊᑎᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖓᑦ ᑕᒪᐃᓂᒃ 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᔫᔪᑦ. ᓂᕈᐊᕈᖕᓇᖅᑐᑦ ᐊᑎᖏᑦ ᑕᑯᒃᓴᐅᑎᑦᑎᔪᑦ ᐊᑐᓂ 

ᓂᕈᐊᖅᑎᐅᑉ ᐊᑎᖓᓂᒃ, ᑎᑎᖅᑲᑎᒍᑦ ᑐᕌᕈᑎᖓᓂᒃ, ᐊᒪᓗ ᐊᖏᕐᕋᖏᑦᑕ ᑐᕌᕈᑎᖓᓂᒃ ᐅᕙᓘᓃᑦ 

ᐃᒡᓗᕐᔪᐊᖓᑦᑕ ᓄᓇᒋᔭᖓᑦᑕᓗ ᓈᓴᐅᑎᖓᓂᒃ, ᐅᕙᓘᓃᑦ ᐊᑉᖁᑎᒋᔭᖅᐱᑦ ᑐᕌᕈᑎᖓ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑎᑦᑎᓂᕐᒥᑦ 

ᐅᕙᓘᓃᑦ ᐊᐱᖅᑯᑎᓄᑦ ᓂᖁᐊᖅᑎᑦᑎᓂᕐᒥᑦ. ᐊᑐᖅᑲᑦᑕᖅᑕᖓᑦ ᖃᐅᔨᒪᔾᔪᑎᒋᑉᓗᒍ ᑭᑐᑦ 

ᓂᕈᐊᕌᓂᖕᒪ̀ᖓᑕ ᑐᑭᓯᐅᒪᔾᔪᑏᓪᓗ ᐸᐸᖢᒋᑦ ᐱᔭᐅᑎᔾᔮᖏᖢᒋᑦ ᑭᑐᑐᐃᓐᓇᓄᑦ. ᑭᐊᑐᐃᓐᓇᐅᑉ 

ᐊᑐᖃᑦᑕᙱᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᐃᖅᑲᖅᑐᐃᕕᖕᒥᑦ ᓈᓚᒃᑎᐅᓂᕐᒧᑦ ᕿᓂᖅᑎᓪᓗᒋᑦ. 

ᐱᒋᐊᓵᖅᑎᓪᓗᒍ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᓇᒃᓯᐅᔾᔨᖃᑦᑕᖅᑐᑦ ᐊᔾᔨᖏᓐᓂᒃ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᐊᑐᓂ ᓂᕈᐊᖅᑐᓕᕆᔨᓄᑦ. ᓂᕈᐊᖅᑏᑦ 

ᖃᐅᔨᒋᐊᕆᐊᖃᖅᑐᑦ ᐊᑎᖏᑦ ᑐᑭᓯᐅᒪᔾᔪᑕᐅᔪᓪᓗ ᑕᒻᒪᖅᓯᒪᓂᖃᙱᒃᑲᓗᐊᕐᒪ̀ᖓᑕ. 

ᓂᕈᐊᕐᓂᖅ 

ᓂᕈᐊᖅᑏᑦ ᓇᓕᐊᖕᓂᒃ ᓂᕈᐊᕈᒪᔭᕐᒥᖕᓂᒃ ᓂᕈᐊᖃᑦᑕᖅᑐᑦ. ᑲᓛᓕᐅᖅᖢᑎᒃ ᓂᕈᐊᕈᑎᒧᑦ 

ᐊᖕᒪᓘᖅᑑᑉ ᐃᓗᐊᓄᑦ, ᑭᐅᓂᐊᕐᓗᒍ ᐊᐱᖅᑯᑕᐅᔪᒥᑦ. 

ᐊᑐᓂ ᐊᔪᙱᑦᑐᑦ ᓂᕈᐊᖃᑕᐅᓂᕐᒧᑦ ᐊᑕᐅᓰᑐᐃᓐᓇᕐᓗᑎᒃ ᓂᕈᐊᕈᖕᓇᖅᑐᑦ. ᓂᕈᐊᕐᓂᖅ ᐊᓯᒧᑦ 

ᖃᐅᔨᒪᔭᐅᔭᕆᐊᖃᙱᑦᑐᖅ. ᑭᓇᑐᐃᓐᓇᖅ ᐊᐱᕆᔭᕆᐊᖃᙱᑦᑐᖅ ᐊᓯᒥᓄᑦ ᖃᓄᖅ ᓂᕈᐊᕐᒪᖔᓪᓖ. 

ᐃᓚᖏᑦ ᐃᓄᐃᑦ ᐱᓕᕆᕝᕕᖕᒥᖕᓃᑐᐃᓐᓇᕆᐊᖃᖅᑐᑦ ᐃᑲᕐᕋᓗᒃᑖᖏᑦᑕ ᓂᕈᐊᕆᐊᖅᑐᕐᕖᑦ 

ᐅᒃᑯᐃᖓᓂᕆᔭᖏᓐᓂᑦ. ᑕᐃᒪᓐᓇᐃᐸᑦ, ᐱᓕᕆᑎᑦᑎᔨ: 

 ᐊᔪᙱᑦᑐᓂᒃ ᓂᕈᐊᖃᑕᐅᓂᖅ ᓂᕈᐊᖅᑎᐅᔪᓂᒃ ᒪᕐᕉᖕᓄᑦ ᐃᑲᕐᕌᖕᓂᒃ ᐅᖓᑖᓅᖏᑦᑐᖅ 

ᓴᓇᙱᑎᑦᑎᔭᕆᐊᖃᖅᑐᑦ ᓂᕈᐊᖃᑕᐅᓂᐊᖅᓗᑎᒃ. 

 ᖃᖓᐅᓂᐊᕐᓂᖓ ᓂᕈᐊᕐᓗᒍ ᓂᕈᐊᖅᑎ ᐱᓕᕆᕝᕕᖕᒥᑦ ᐊᓂᔪᖕᓇᕐᓂᖓ ᐊᒪᓗ ᖃᖓᒃᑯᑦ 

ᐅᑎᕆᐊᖃᕐᒪᖔᑦ. 

 ᐲᔭᐃᓂᖅ ᐃᑲᕐᕋᖏᓐᓂᒃ ᑮᓇᐅᔭᓕᐅᕐᓂᕐᒧᑦ ᐊᔪᖅᑐᑦ ᐊᑭᓖᑎᑦᑎᓗᑎᒡᓘᓃᑦ 

ᓴᓇᙱᓐᓂᕆᔭᖏᓐᓄᑦ ᓂᕈᐊᖃᑕᐅᓂᐊᕐᓂᕐᒨᑎᓪᓗᒍ. 

ᐃᑲᔪᐃᓂᖅ ᓂᕈᐊᖅᑎᒥᒃ 

ᓂᕈᐊᖅᑐᓕᕆᔨᐅᑉ ᑐᖏᓕᖓ ᐃᑲᔪᕈᖕᓇᖅᑐᖅ ᓂᕈᐊᖅᑎᓂᒃ ᐃᑲᔪᖅᑕᐅᔭᕆᐊᖃᕈᑎᒃ. 

ᓂᕈᐊᖅᑏᑦᑕᐅᖅ ᐱᖅᑲᓐᓈᕆᔭᖏᓐᓂᒃ ᖃᑕᙳᑎᒋᔭᖏᓐᓂᒡᓘᓃᑦ ᐱᖃᑎᖃᕈᖕᓇᖅᑐᑦ 

ᐃᑲᔪᖅᑎᒋᓂᐊᕐᓗᒋᑦ. ᐃᓄᒃ ᐃᑲᔪᖅᑐᖅ ᐱᓂᐊᕐᓂᖃᕆᐊᖃᖅᑐᖅ ᐅᑯᓂᙵᑦ ᓯᑕᒪᐅᔪᓂᒃ: 

 ᓇᓗᓇᐃᕐᓗᒍ ᓂᕈᐊᕈᑎ ᓂᕈᐊᖅᑎᐅᑉ ᐱᖁᔭᖓᓂᑦ. 

 ᖃᓄᖅ ᓂᕈᐊᕐᓂᕆᔭᖓ ᐅᖃᐅᓯᕆᑦᑕᐃᓕᓗᒍ. 

 ᐅᖃᐅᔾᔨᙱᓪᓗᓂ ᓂᕈᐊᕈᑎᔭᓂ ᖃᓄᖅ ᓂᕈᐊᖁᓗᓂᐅᒃ. 

 ᐊᓯᖓᓂᒃ ᐃᑲᔪᓚᐅᖏᒻᒪᑦ ᓂᕈᐊᕈᔾᔨᓂᕐᒧᑦ. 

ᐃᓄᒃᑎᑑᓕᕆᔨᒥᒃ ᐊᑐᕐᓂᖅ 

ᓂᕈᐊᖅᑏᑦ ᐱᔪᖕᓇᐅᑎᖃᖅᑐᑦ ᐊᑐᕐᓂᕐᒥᒃ ᓄᓇᕗᒻᒥ ᐃᓕᑕᕆᔭᐅᓯᒪᔪᖏᑦᑕ ᐅᖃᐅᓯᖏᓐᓂᒃ 

ᓂᕈᐊᕐᓂᐊᕐᓗᑎᒃ. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒃᓱᕈᖅᖢᑎᒃ ᐱᓕᕆᖃᑦᑕᖅᑐᑦ ᑎᒃᑯᐊᖅᓯᓂᕐᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᓕᕆᔨᐅᓂᐊᖅᑐᓂᒃ ᐅᖃᕈᖕᓇᖅᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓄᐃᑦ ᐊᑐᖅᐸᒃᑕᖏᓐᓂᒃ. ᓂᕈᐊᖅᑎ ᑐᓵᔨᖃᕆᐊᖃᖅᐸᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ 

ᓇᓂᓯᔭᕆᐊᖃᖅᑐᖅ. 

ᐊᔾᔨᒌᖏᑦᑐᑦ ᓂᕈᐊᕐᓃᑦ 

ᐊᔾᔨᒌᖏᑦᑐᓂᒃ ᓂᕈᐊᕈᖕᓇᕐᓂᖅᑕᖃᖅᑐᖅ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ ᐊᒪᓗ 

ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑎᐅᔪᓗᒃᑖᑦ ᓂᕈᐊᕈᒪᔪᑦ ᓂᕈᐊᖃᑦᑕᖅᑐᑦ 

ᓇᓕᐊᖕᓂᒃ ᐃᖢᐊᕆᔭᖓᓐᓂᑦ ᐊᑐᖅᖢᑎᒃ. ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑦ, 

ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖃᑕᐅᔪᖕᓇᖅᑐᑦ ᓂᕈᐊᕆᐊᖅᑐᕈᑎᒃ. 

ᐊᔾᔨᒌᖏᑦᑐᑦ ᓂᕈᐊᕈᖕᓇᕐᓃᑦ ᓄᓇᕗᒻᒥᓗᒃᑖᖅ ᓄᓇᓕᖕᒥᑦ 

ᓂᕈᐊᕐᓇᐅᑉ ᐅᑉᓗᖓ 

 8:00−ᒥᑦ 6:00−ᒧᑦ ᕿᑎᕐᒥᐅᑦ ᖃᐅᔨᓴᐅᑎᖓ ᒪᓕᒡᓗᒍ 

 9:00−ᒥᑦ 7:00−ᒧᑦ ᑭᕙᓪᓕᕐᒥᐅᑦ ᖃᐅᔨᓴᐅᑎᖓ ᒪᓕᒡᓗᒍ 

 10:00−ᒥᑦ 8:00−ᒧᑦ ᕿᑭᖅᑖᓗᖕᒥᐅᑦ ᖃᐅᔨᓴᐅᑎᖓ 

ᒪᓕᒡᓗᒍ 

 

ᐄ 

 

ᐄ 

ᓂᕈᐊᖅᐸᒌᕐᓇᖅ 

 12:00−ᒥᑦ 7:00−ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ 

 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ 

 

ᐄ 

 

ᐄ 

ᓂᕈᐊᕐᓂᖅ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ 

 12:00−ᒥᑦ 7:00−ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ 

 14 ᐅᑉᓗᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ ᐱᒋᐊᖅᖢᓂ 

 ᐃᓱᓕᖢᓂ ᓯᑕᒪᑦ ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ. 

 

ᐄ 

 

ᐋᒃᑲ 
ᐱᑎᑕᐅᔪᖕᓇᖅᐸᑦ 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ 

ᓂᕈᐊᖅᑎᐅᔪᓄᑦ ᓇᖕᒥᓂᖅ ᓂᕈᐊᕆᐊᖅᑐᕐᕕᖕᒧᙵᐊᓂᖅ 

ᐊᔪᖅᑐᓄᑦ; ᓂᕈᐊᕆᐊᖅᑐᕐᕕᒃ ᐃᓕᖕᓄᑦ ᐅᕐᓂᒍᑎᓗᓂ 

ᐊᖏᕐᕋᕆᔭᕐᓄᑦ. 

 9:00−ᒥᑦ 11:30−ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ 

 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ 

 

ᐄ 

 

ᐄ 

ᐊᔾᔨᒌᖏᑦᑐᑦ ᓂᕈᐊᕈᖕᓇᕐᓃᑦ ᓄᓇᕗᒻᒥᓗᒃᑖᖅ ᓄᓇᓕᖕᒥᑦ 

ᐊᔾᔨᐅᖏᑦᑐᒃᑯᑦ ᑎᑎᖅᑲᑎᒎᕆᐊᓕᒃ ᓂᕈᐊᕈᑎ 

ᓂᕈᐊᖅᑎᓄᑦ ᐊᐅᓚᖅᓯᒪᓚᐅᐱᓪᓚᒃᑐᓄᑦ ᐊᖏᕐᕋᒥᖕᓂᑦ: 

ᐃᓕᓐᓂᐊᖅᑏᑦ, ᑎᒍᔭᐅᓯᒪᔪᑦ, ᑕᒪᒃᑯᓄᙵᕋᓗᒃ. ᑭᓇᑐᐃᓐᓇᖅ 

ᓂᕈᐊᖅᑎ ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᐱᔪᖅ ᐊᓯᐊᒍᑦ 

ᖃᓄᑐᐃᓐᓇᖅ ᓂᕈᐊᕐᓂᖅ ᐊᔪᖅᑐᖅ, ᑎᑎᖅᑲᑎᒍᑦ 

ᐊᐅᓚᖅᑎᙱᒃᑲᓗᐊᖅᐸᔾᔪᒡᓘᓃᑦ ᓂᕈᐊᕈᑎ. 

 ᑐᒃᓯᕋᐅᓯᐅᕆᐊᖃᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

ᐊᔾᔨᐅᖏᑦᑐᒃᑯᑦ ᓂᕈᐊᕈᑎᒥᒃ ᐊᑐᕐᓂᐊᖅᑐᓄᑦ ᐱᓂᐊᕐᓗᑎᒃ. 

 ᑎᑎᖅᑲᑎᒍᑦ ᐊᐅᓚᖅᑎᑕᐅᔪᑦ ᓂᕈᐊᕈᑏᑦ 

ᑎᑭᐅᑎᓯᒪᔭᕆᐊᖃᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

ᑲᖏᖅᖠᓂᕐᒥᑦ 5:00-ᒧᐊᖅᐸᑦ ᖃᐅᔨᓴᐅᑎ ᓂᕈᐊᕐᓇᐅᑉ 

ᐅᑉᓗᖓᓂᑦ. 

 

ᐄ 

 

ᐋᒃᑲ 
ᐱᑎᑕᐅᔪᖕᓇᖅᐸᑦ 

ᓂᕈᐊᕈᔾᔭᐅᓂᖅ 

ᓂᕈᐊᖅᑎᓄᑦ ᑎᑭᐅᑎᓯᒪᔪᑦ ᐊᑐᕆᐊᖃᒻᒪᕆᖕᓂᐅᔪᓂᑦ 

ᓂᕈᐊᕈᔾᔭᐅᓂᒃᑯᑦ ᓂᕈᐊᕈᖕᓇᕐᓂᐊᕐᓗᑎᒃ. 

 ᓄᓇᓕᖕᒥᖕᓂᒃ ᐊᐅᓚᕆᐊᖃᓕᐊᓚᖕᒪᑕ. 

 ᓂᕈᐊᕐᓂᖅ ᐊᔪᕐᒪᑕ ᓂᕈᐊᕐᓇᐅᑉ ᐅᑉᓗᖓᓂᑦ. 

 ᐊᓯᐊᒍᑦ ᓂᐊᕐᓂᖅ ᐊᔪᕐᒪᑕ. 

ᓂᕈᐊᕈᔾᔨᔪᖅ ᓂᕈᐊᖅᑎᐅᔪᒧᑦ. ᓂᕈᐊᕈᔾᔨᔫᑉ ᐊᒪᓗ 

ᓂᕈᐊᕈᔾᔭᐅᔫᑉ ᐊᑎᖏᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓃᑦᑕᕆᐊᖃᖅᑐᑦ ᑭᒡᒐᖅᑐᖅᑕᐅᕕᐅᑉ ᓂᕈᐊᕈᖕᓇᖅᑐᑦ 

ᐊᑎᖁᑎᖏᓐᓂᑦ. 

ᓂᕈᐊᕈᔾᔨᔪᖅ ᓂᕈᐊᕈᔾᔨᐅᔪᖕᓇᖅᑐᖅ ᐊᑕᐅᓰᑐᐃᓐᓇᕐᓗᓂ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

 

ᐄ 

 

ᐋᒃᑲ 
ᐱᑎᑕᐅᔪᖕᓇᖅᐸᑦ 

ᑐᐊᕕᓇᖅᑐᒃᑯᑦ ᓂᕈᐊᕐᓂᖅ 

ᓂᕈᐊᖅᑎᓄᑦ ᑎᑭᐅᑎᓯᒪᔪᑦ ᐊᑐᕆᐊᖃᒻᒪᕆᖕᓂᐅᔪᓂᑦ 

ᓂᕈᐊᕈᔾᔭᐅᓂᒃᑯᑦ ᓂᕈᐊᕈᖕᓇᕐᓂᐊᕐᓗᑎᒃ. 

 ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᕐᒪᑦ ᓂᕈᐊᕐᓇᐅᑉ 

ᐅᑉᓗᖓᓂᑦ. 

 ᐅᖃᖃᑎᖃᕈᖕᓇᕈᑎᒃ ᐆᕚᕆᐊᓕᒃᑯᑐᐃᓇᕐᒃ ᐅᕝᕙᓘᓐᓃᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖃᓘᑎᒃᑯᑐᐃᓇᕐᒃ. 

 ᐊᓯᐊᒍᑦ ᓂᕈᐊᕈᖕᓇᓚᐅᖏᓐᓇᕕᑦ ᐅᖓᓯᒃᑐᒧᑦ 

ᓄᓇᓕᖕᒧᖓᐅᖅᑳᕋᑎᑦ.  

 

ᐄ 

 

ᐋᒃᑲ 
ᐱᑎᑕᐅᔪᖕᓇᖅᐸᑦ 

ᓂᕈᐊᖅᑏᑦ ᓂᕈᐊᕆᐊᖅᑐᕐᕕᐅᑉ ᐃᓗᐊᓄᐊᕐᓂᖅ ᐊᔪᖅᑐᑦ 

ᓂᕈᐊᖅᑎᒥᒃ ᓂᕈᐊᕆᐊᖅᑐᕐᕕᖕᒧᐊᕐᓂᖅ ᐊᔪᖅᑐᖃᖅᐸᑦ ᓱᓇᒥᐊᒥᒃ ᐱᔾᔪᑎᖃᕐᓗᓂ, 

ᓂᕈᐊᖅᑐᓕᕆᔨᐅᑉ ᑐᖏᓕᖓ ᐊᓂᔪᖕᓇᖅᑐᖅ ᓂᕈᐊᕆᐊᖅᑐᕐᕕᖕᒥᑦ ᐃᓄᖕᒥᑦ ᓂᕈᐊᖅᑎᑦᑎᓂᐊᕐᓗᓂ 

ᐅᕐᓂᒍᖕᓇᖅᑕᖓᓂᑦ. ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᕆᐊᖅᑐᕐᕕᒃ ᐅᒃᑯᐊᓚᐅᐱᓪᓚᒡᓗᓂᐅᒃ. 

ᓂᕈᐊᕆᐊᖅᑐᕐᕕᒃ ᓇᒃᓴᕐᓗᓂᔾᔪᒃ ᓂᕈᐊᕐᕕᐅᓂᐊᖅᑐᒧᑦ. 

ᐱᒻᒪᕇᑦ ᒪᓕᒃᑕᐅᔭᕆᐊᖃᖅᑐᑦ ᓂᕈᐊᖅᑎᓪᓗᒋᑦ 

ᒪᓕᒐᐃᑦ ᑭᑐᓗᒃᑖᓄᑦ ᒪᓕᒃᑕᐅᔭᕆᐊᖃᖅᑐᑦ ᓂᕈᐊᕆᐊᖅᑐᕐᕕᖕᒥᑦ: 

 ᑭᓇᑐᐃᓐᓇᖅ ᑭᓯᐅᓂ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᒃ ᐱᓕᕆᔨᐅᒃᐸᑦ ᐊᑐᕆᐊᖃᖏᑦᑐᖅ 

ᐅᖃᓘᑎᓂᒃ, ᐊᔾᔨᓕᐅᕈᑎᓂᒃ, ᓈᓚᐅᑎᐊᓛᕐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᓂᐱᓕᐅᕈᑎᓂᒃ 

ᐅᕝᕙᓘᓐᓃᑦ ᐅᖃᖃᑎᒌᒍᑎᓂᒃ ᓂᕈᐊᕆᐊᖅᑐᕐᕕᖕᒥ. 

 ᐃᓄᐃᑦ ᑕᒪᕐᒥᒃ ᑎᒍᒥᐊᑲᑦᑕᕐᓂᒃ ᐅᖃᓘᑎᓂᒃ ᖃᒥᑦᑎᓯᒪᔭᕆᐊᓖᑦ ᓂᕈᐊᕆᐊᖅᑐᕐᕕᖕᒥ. 

 ᑭᓇᑐᐃᓐᓇᖅ ᓂᕈᐊᕆᐊᖅᑐᕐᕕᖕᒥᑦ ᐱᔫᒥᓵᕈᑎᓄᑦ ᐊᑐᖅᑐᓂᒃ ᓄᓇᒧᑦ ᐃᒡᓗᕐᔪᐊᕐᒧᓪᓘᓃᑦ 

ᐃᓕᓯᓂᖅ ᐊᔪᖅᑐᖅ. 

 ᑭᓇᑐᐃᓐᓇᖅ ᐊᑐᕆᐊᖃᖏᑦᑐᖅ, ᐅᕝᕙᓘᓐᓃᑦ ᑕᑯᑎᑖᕆᔭᕆᐊᖃᖏᑦᑐᖅ ᐱᔫᒥᓵᕈᑎᓂᒃ 

ᓂᕈᐊᖁᔨᓂᕐᒧᑦ ᑭᓇᒥᒃ ᓴᖅᑲᕐᒥᖕᓂᒃ, ᓇᓴᕐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ 

ᓂᕈᐊᕆᐊᖅᑐᕐᕕᖕᒥ.  

 ᑭᓇᑐᐃᓐᓇᖅ ᓂᑯᕕᖓᐅᔭᑐᐃᓐᓇᕆᐊᖃᖏᑦᑐᖅ 10 ᒥᑕᒥᒃ ᐅᖓᓯᖕᓂᓕᖕᒥ 

ᓂᕈᐊᕆᐊᖅᑐᕐᕕᐅᑉ. 

ᐊᔾᔨᐅᖏᑦᑐᑦ ᒪᓕᒐᒃᓴᑦ ᓂᕈᐊᖅᑎᓄᑦ: 

ᓂᕈᐊᕆᐊᖅᑐᖅᑐᑦ ᓂᕈᐊᖅᑳᕐᓗᑎᒃ ᐊᓂᑐᐃᓐᓇᕆᐊᓖᑦ. 

 ᓂᕈᐊᕆᐊᖅᑐᕐᕕᖕᒦᕋᐅᔭᑐᐃᓇᕆᐊᖃᖏᑦᑐᑦ ᓂᕈᐊᖅᑐᓂᒃ ᑕᐅᑐᑐᐃᓐᓇᕐᓗᑎᒃ. 

 ᓂᕈᐊᖅᑎᓗᒃᑖᑦ ᐊᑕᐅᓰᑐᐃᓐᓇᕐᓗᑎᒃ ᓂᕈᐊᕈᖕᓇᖅᑐᑦ ᐊᐱᖅᑯᑎᓄᑦ ᓂᕈᐊᕐᓂᖃᖅᑎᓪᓗᒍ. 

 ᑭᓇᑐᐃᓐᓇᖅ ᐊᔭᐅᖅᑐᐃᔭᕆᐊᖃᖏᑦᑐᖅ ᐅᖃᖁᔨᓂᕐᒧᑦ ᐃᓅᖃᑎᒥᓂᒃ ᑭᓇᒥᒃ 

ᓂᕈᐊᓚᐅᕐᒪᖔᑕ. ᓂᕈᐊᕐᓂᖓ ᑭᓇᑐᐃᓐᓇᕐᒧᑦ ᑐᓴᖅᑕᐅᑦᑕᐃᓕᔪᖅ. 

ᐊᔾᔨᐅᖏᑦᑐᑦ ᒪᓕᒐᒃᓴᐃᑦ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ; ᓄᓇᕗᒻᒥᓗᒃᑖᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᑦ: 

 ᐊᑕᐅᓯᕐᒥᑦ ᑲᑐᔾᔨᖃᑎᒌᓄᑦ ᑭᒡᒐᖅᑐᖅᑎᐅᖃᑦᑕᕐᓗᓂ ᐊᑕᐅᑎᒃᑰᖏᑦᑐᖅ, ᐊᑐᓂ 

ᓂᕈᐊᕆᐊᖅᑐᕐᕕᖕᒥᑦ. ᑭᒡᒐᖅᑐᖅᑎ ᓇᒃᓴᕆᐊᖃᖅᑐᖅ ᐊᑎᓕᐅᖅᑕᐅᓯᒪᔪᒥᒃ 

ᐱᔪᖕᓇᖅᑎᑕᐅᓂᕐᒥᒃ ᒪᓕᒡᓗᓂᓗ ᒪᓕᒐᓂᒃ. 

 ᐃᒃᐱᒍᓱᑦᑎᐊᕐᓗᑎ ᐃᖢᐃᓗᑕᐅᖏᓪᓗᑎᒡᓗ ᓂᕈᐊᖅᑐᓄᑦ ᐱᓕᕆᔨᓄᓪᓗ. 

 ᐱᔪᖕᓇᖅᑐᑦ ᑐᑭᓯᐅᒪᔾᔪᑎᓂᒃ ᓂᕈᐊᖅᑐᑦ ᒥᒃᓵᓄᑦ ᑎᑎᕋᕐᕝᕕᐅᕙᓪᓕᐊᕕᖕᒥᑦ 

ᓂᕈᐊᕐᒃᑎᓪᓗᒋᑦ ᐊᒻᒪᓗ ᑐᓂᔾᔪᑎᒋᓗᒍ. 

 ᓂᕈᐊᕆᐊᖅᑐᕐᕕᖕᒥᑦ ᐊᓂᓗᑎᒃ ᐅᖃᓗᒡᕕᐅᒍᑎᒃ ᐅᖃᓗᖕᓂᐊᕐᓗᑎᒡᓘᓐᓃᑦ, 

ᑐᓂᓯᓂᐊᕐᓗᑎᒃ ᐱᓂᐊᕈᑎᒡᓘᓃᑦ ᑐᑭᓯᐅᒪᔾᔪᑎᓂᒃ. 

 ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦ ᑐᖔᓂ ᓂᕈᐊᕆᐊᖅᑐᕐᕕᒃ 

ᐅᒃᑯᐃᖅᑳᕐᒃᑎᓐᓇᒍ, ᑕᐅᑐᖕᓂᐊᕐᓗᒋᑦ ᐱᓕᕆᔩᑦ ᓈᓴᐃᑎᓪᓗᒋᑦ ᐊᑎᓕᐅᕆᑎᓪᓗᒋᓪᓗ 

ᓂᕈᐊᕈᑎᓂᒃ ᖃᐅᔨᓴᕐᓗᑎᒡᓗ ᓂᕈᐊᕈᑎᓂᒃ ᐊᓯᖏᓐᓂᒡᓗ ᓂᕈᐊᖅᑐᓕᕆᓂᕐᒧᑦ 

ᐊᓕᓚᔪᖁᑎᒋᔭᐅᔪᓂᒃ. 

 ᐊᐱᖅᑯᑎᖃᕈᖕᓇᖅᑐᖅ ᓂᕈᐊᖅᑎᐅᑉ ᑭᓇᐅᓂᖓᓂᒃ, ᓂᕈᐊᕐᒃᑎᐅᑉ ᐊᑎᖓ 

ᓂᕈᐊᕈᖕᓇᕐᒃᑐᑦ ᐊᑎᖏᓐᓃᑲᓗᐊᕐᒃᑎᓪᓗᒍ. ᓂᕈᐊᖅᑎ 

ᑭᓇᐅᖕᒪᖔᕐᒦᓇᓗᓇᐃᖅᓯᔭᕆᐊᓕᒃ ᓱᓕᓂᕋᐅᓯᐅᕐᓗᓂᓗ. 

 ᑕᐅᑐᒍᖕᓇᕐᒃᑐᕐᒃ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ ᓈᓴᐃᑎᓪᓗᒍ ᓂᕈᐊᕈᑎᓂᒃ 

 ᐋᒃᑳᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᖃᑕᐅᒃᐸᒍ ᓈᓴᖃᑕᐅᖏᑉᐸᒍᓘᓐᓃᑦ 

ᓂᕈᐊᕈᑕᐅᔪᖅ. 

 ᓂᕈᐊᕆᐊᖅᑐᕐᕕᖕᒦᑦᑕᕆᐊᖃᖅᑐᖅ ᐱᐊᓂᒃᓴᓂᖏᓐᓄᑦ. ᐅᖃᓗᒡᕕᐅᑕᐃᓕᓗᓂ 

ᐅᖃᓗᒃᑕᐃᓕᓗᓂᓗ ᑎᑎᕋᕐᓗᓂᓘᓃᑦ ᐅᖃᓘᑎᐊᓛᒃᑯᑦ ᑭᓯᐊᓂ ᓂᕈᐊᖅᑐᓕᕆᔨᐅᑉ 

ᑐᖏᓕᖓ ᑐᓂᐊᓂᒃᐸᖏᑦ ᖃᓄᐃᖓᓂᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᐱᕋᔭᖕᓂᐅᔪᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᑎᒍᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᔾᔨᑐᐃᓇᕆᔭᖓᑦ ᐊᓯᖏᑦ ᒪᓕᒐᐅᔪᑦ. ᐃᓄᐃᑦ 

ᓯᖁᒥᑦᑎᔭᕌᖓᑕ ᒪᓕᒐᕆᔭᐅᔪᓂᒃ ᐸᓯᔭᒃᓴᖑᖅᑎᑕᐅᔪᖕᓇᖃᑦᑕᕐᒪᑕ ᐱᕋᔭᖕᓂᖏᓐᓄᑦ ᐊᒻᒪᓗ 

ᐊᑭᓖᑎᑕᐅᑉᓗᑎᒃ. 

 

ᖃᓄᖅ ᒪᓕᒐᖅ 

ᓯᖁᒥᑕᐅᔪᖕᓇᕐᖕᓂᖓ 

ᐆᒃᑑᑎ 1 ᐆᒃᑑᑎ 2 

ᓂᕈᐊᕐᓂᖅ 

ᓈᒻᒪᖏᑦᑐᒃᑯᑦ 

ᓂᕈᐊᕈᕕᑦ 

ᓂᕈᐊᕆᐊᖃᑕᐅᓂᖅ 

ᐊᔪᖅᑎᓪᓗᑎᑦ. 

ᐊᑕᐅᓰᖏᖢᑎᑦ ᓂᕈᐊᕈᕕᑦ. 

ᐊᔭᐅᖅᑐᕈᒃᑎᒃ 

ᓂᕈᐊᖅᑏᑦ 

ᓈᒻᒪᖏᑦᑐᒃᑯᑦ 

ᓂᕈᐊᖅᑎᒥᒃ ᓂᕈᐊᖁᔨᓗᑎᑦ 

ᖃᓄᖅ ᑮᓇᐅᔭᕐᒥᒃ ᑐᓂᓗᒍ, 

ᐃᒥᐊᓗᖕᒥᑦ, ᓂᕿᓂᒃ, 

ᓴᓇᔭᒃᓴᒥᒃ ᐅᕝᕙᓘᓃᑦ 

ᐊᓯᐊᒍᑦ. 

ᓂᕈᐊᖅᑎᒥᒃ 

ᓂᕈᐊᖅᑎᑦᑎᑦᑕᐃᓕᓗᓂ. 

ᐊᑐᑦᑎᐊᖏᒃᑯᕕᑦ 

ᑐᑭᓯᐅᒪᔾᔪᑎᓂᒃ 

ᓂᕈᐊᕈᖕᓇᖅᑐᑦ 

ᐊᑎᖏᑦ ᐊᑐᕈᒃᑎᒃ 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒨᖏᑦᑐᕐᒃ. 

ᓱᕋᒃᑎᕆᒍᕕᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ 

ᑐᓴᒐᒃᓴᖏᓐᓂᒃ. 

ᓴᒡᓗᓂᖅ 

ᐱᑦᑎᐊᖏᓐᓂᖅ 

ᑮᓇᐅᔭᓕᕆᔨᐅᔪᖕᓇᕐᓂᕐᒧᑦ 

ᐊᖏᖅᐸᑦ ᐅᕙᓘᓃᑦ 

ᑭᒡᒐᖅᑐᖅᑎᐅᑎᑕᐅᓂᕐᒧᑦ 

ᐊᔪᖅᑎᓪᓗᒍ. 

ᖃᐅᔨᒪᓗᓂ ᑐᓂᓯᖕᒪᑦ 

ᓱᓕᙱᑦᑐᓂᒃ ᑐᑭᓯᐅᒪᔾᔪᑎᓂᒃ 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓃᑐᓂᒃ. 

ᑮᓇᐅᔭᓂᒃ 

ᐊᑐᓂᕐᓗᖕᓂᖅ 

ᑐᓂᕐᕈᓯᐊᓂᒃ ᐱᒃᐸᑕ $2500 

ᐅᖓᑖᓃᑐᓂᒃ. 

ᑮᓇᐅᔭᓕᕆᔨ ᐊᑐᖅᑐᖅ 

ᐱᔫᒥᓵᕆᓂᕐᒧᑦ ᑮᓇᐅᔭᓂᒃ 

ᓇᖕᒥᓂᕐᒧᑦ. 

ᐊᑭᓖᑎᑕᐅᓃᑦ 

ᐃᓄᖕᒥᒃ ᓯᖁᒥᑦᑎᔪᖃᖅᐸᑦ ᐊᐱᖅᓱᒐᒃᓴᙳᖅᑎᑕᐅᑉᓗᓂᓗ ᐊᒪᓗ ᐸᓯᔭᒃᓴᐅᑉᓗᓂ, ᐅᑯᐊ 

ᓇᓕᑐᐃᓐᓇᖏᓐᓂᒃ ᐊᑭᓖᑎᑕᐅᔭᕆᐊᖃᑐᐃᓐᓇᕆᐊᖃᖅᑐᑦ. 

 ᐊᑭᓖᓗᓂ ᐊᑭᓖᔭᕆᐊᖃᖅᑕᖓᓂᒃ $5000 ᐅᖓᑖᓅᖏᑦᑐᖅ. ᐅᕙᓘᓃᑦ 

 ᑎᒍᔭᐅᓗᓂ ᐊᑕᐅᕐᒥᒃ ᐅᑭᐅᑉ ᐅᖓᑖᓅᖏᑦᑐᖅ. ᐅᕙᓘᓃᑦ 

 ᐊᑭᓖᓗᓂ ᐊᑭᓖᔭᕆᐊᖃᖅᑕᖓᓂᒃ ᐊᒪᓗ ᑎᒍᔭᐅᓗᓂ. 

 

ᐊᒪᓗ, ᑕᓪᓕᒪᓄᑦ ᐅᑭᐅᓄᑦ ᐊᒪᓐᓇᐃᓂᖅ ᐊᔪᖅᑐᑦ: 

 ᓂᕈᐊᖅᑕᐅᓗᑎᒃ ᒪᓕᒐᓕᐅᖅᑎᐅᓂᕐᒧᑦ ᒪᓕᒐᓕᐅᕐᕕᖕᒧᑦ. 

 ᑮᓇᐅᔭᓕᕆᔨᐅᓗᑎᒃ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔨᐅᓗᑎᒃ ᐃᓕᑕᕆᔭᐅᓯᒪᔪᒧᑦ 

ᑲᑐᔾᔨᖃᑎᒌᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ; ᑮᓇᐅᔭᓕᕆᔨᐅᓂᖅ ᓂᕈᐊᒐᒃᓴᒧᑦ 

ᓄᓇᕗᒻᒥ ᓂᕈᐊᖅᑎᑦᑎᓂᕐᒥᑦ. 

 ᐱᓕᕆᐊᖃᕐᓂᖅ ᑎᒃᑯᐊᖅᑕᐅᓗᓂ ᑲᒥᓯᓇᒧᑦ, ᒥᓂᔅᑕᐅᓗᓂ ᐅᕙᓘᓃᑦ ᐱᓕᕆᔨᒋᔭᐅᓗᓂ 

ᓄᓇᕗᑦ ᒐᕙᒪᒃᑯᖏᓐᓄᑦ, ᐅᕙᓘᓃᑦ ᒪᓕᒐᓕᐅᕐᕕᖕᒧᑦ. 

  

ᐃᖃᖅᑐᐃᔨᐅᑉᓗ ᐅᖃᐅᑎᔪᖕᓇᖅᑕᖏᑦ ᐃᒪᓐᓇᐃᓕᐅᖁᓗᒋᑦ: 

 ᓴᖅᑭᑕᐅᖁᓗᒋᑦ ᐱᓐᓂᑯᐃᑦ ᐱᕋᔭᖕᓂᕆᔭᕐᓄᑦ. 

 ᐊᑭᓖᕝᕕᒋᓗᒋᑦ ᐃᓄᐃᑦ ᐋᓐᓂᖅᑕᑎᑦ ᐱᕋᔭᖕᓂᕐᓄᑦ. 

 ᓄᓇᓕᖕᒥᑦ ᐊᑭᓖᑎᑕᐅᓂᕐᒧᑦ ᐱᓕᕆᑎᑕᐅᓗᑎᑦ. 

ᑭᓇ ᐅᓐᓂᕐᓗᒍᖕᓇᖅᐸ 

ᑭᓇᑐᐃᓐᓇᖅ ᐅᓂᕐᓗᒍᖕᓇᖅᑐᖅ, ᐅᒃᐱᕈᓱᒃᑯᓂ ᐃᓄᖕᒥᒃ ᓯᖁᒥᑦᑎᔪᖃᕐᓂᖓᓄᑦ ᒪᓕᒐᐅᔪᒥᒃ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᓐᓃᑐᓂᒃ. ᑎᑎᕋᐅᓯᕆᔭᕆᐊᖃᖅᑕᖓᑦ 

ᐅᓐᓂᕐᓗᒍᑎᒋᔭᖏᑦ ᐳᑭᖅᑕᓕᖕᓄᙵᐅᓗᑎᒡᓗ ᐅᑉᓗᐃᑦ 90 ᐊᓂᒎᑎᖅᑳᖅᑎᓐᓇᒋᑦ ᑕᐃᒪᙵᑦ 

ᖃᐅᔨᖕᒪᒍ ᐃᓄᖕᒥᒃ ᓯᖁᒥᑦᑎᔪᖃᕐᓂᖓᓄᑦ ᒪᓕᒍᒥᒃ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᙵᐅᖃᑦᑕᙱᑦᑐᑦ ᐅᕙᓘᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ. 

ᑭᓇ ᖃᐅᔨᓴᐃᖃᑦᑕᖅᐸ 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ. ᖃᐅᔨᑎᖃᑦᑕᖅᑕᖓᑦ ᐃᓄᒃ ᐅᖃᐅᑎᑉᓗᒍ ᖃᐅᔨᓴᕐᒪᔾᔪᒃ, ᑭᓯᐊᓂ 

ᐃᓱᒪᒍᑎᒃ ᖃᐅᔨᓴᐃᓂᕆᔭᖓᓐᓄᑦ ᐃᖢᐊᖏᓗᑕᐅᓂᐊᕐᓂᖓᓄᑦ ᐅᖃᐅᑎᒃᐸᔾᔪᒃ. ᐳᑭᖅᑕᓖᑦ 

ᐊᔾᔨᖓᓂᒃ ᓴᙱᓂᖃᖅᑐᑦ ᐱᔭᒃᓴᐅᑎᖃᖅᖢᑎᒡᓗ ᒪᓕᒃᑕᐅᑎᓐᓂᕐᒧᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ ᐊᓯᖏᑦᑎᑐᑦ ᓄᓇᕗᒻᒥ ᐊᒪᓗ ᑲᓇᑕᒥᑦ ᒪᓕᒐᐅᔪᓂᑦ. 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎ 

ᒪᓕᒃᑕᐅᔭᕆᐊᕐᓂᕐᒧᑦ ᐊᖏᖃᑎᒌᒍᑎ ᑳᓐᑐᕌᒃᖑᔪᖅ ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒪᓗ ᐃᓄᖕᒧᑦ 

ᓯᖁᒥᑦᑎᓇᓯᒋᔭᐅᔪᒧᑦ ᒪᓕᒐᒥᒃ. ᐊᑐᖅᑕᐅᖔᕈᖕᓇᖅᑐᖅ ᖃᖓᒃᑯᑐᐃᓐᓇᖅ, ᐃᓄᒃ ᐸᓯᔭᐅᖅᑳᖅᑎᓐᓇᒍ 

ᐱᕈᔭᖕᓂᕐᒧᑦ. 

ᐃᓗᐃᑑᐃᑦᑑᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᖃᑦᑕᖅᑐᖅ ᒪᓕᒃᑕᐅᔭᕆᐊᖃᕐᓂᕐᒧᑦ ᐊᖏᖃᑎᒌᒍᑎᒥᒃ 

ᐋᔩᖃᑎᒌᒍᑎᖃᕋᔭᕐᒪᖔᑦ. ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᐅᑯᓂᙵᑦ ᐋᔩᖃᑎᒌᒍᑎᖃᖅᑳᖅᑎᓐᓇᑎᒃ: 

 ᖃᓄᐃᑑᓂᖓ ᐱᕋᔭᖕᓂᐅᑉ ᐊᒪᓗ ᖃᓄᖅ ᐱᐅᖏᑦᑑᑎᒋᓂᖓ. 

 ᐊᑭᓖᓂᐊᖅᑕᖓ ᐱᕋᔭᖕᓂᕆᔭᖓᓄᑦ. 

 ᐃᓄᓗᒃᑖᑦ ᐃᓱᒪᔭᖓᑦ. 

 ᐃᖅᑲᖅᑐᐃᔪᓕᕆᔨᒃᑯᑦ ᐱᔪᒪᔭᖓᑦ. 

 ᐊᓯᖏᑦ ᐱᔾᔪᑕᐅᔪᑦ ᐃᓱᒪᒋᔭᖓᑦ ᐊᑐᕆᐊᖃᖅᑐᑦ. 

 

ᐋᔩᖃᑎᒌᒍᑎᖃᕈᑎᒃ ᒪᓕᒃᑕᐅᔭᕆᐊᓕᖕᒧᑦ ᐊᖏᖃᑎᒌᒍᑎᒧᑦ, ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇ ᐃᓄᒡᓗ 

ᑕᒪᕐᒥᒃ ᐊᑎᓕᐅᕐᓗᑎᒃ. ᑲᒥᓯᓇᐅᑉ ᓴᖅᑭᑕᐅᑎᓪᓗᓂᐅᒃ ᓇᐃᓈᖅᓯᒪᓗᒍ ᐊᑐᓂ ᐊᑎᓕᐅᖅᑕᐅᔪᑦ 

ᐊᖏᖃᑎᒌᒍᑏᑦ. ᐃᓄᖕᓄᑦ ᑕᑯᔭᒃᓴᐅᑕᐅᔪᖅ. 

ᐃᓄᖕᒥᒃ ᐊᑎᓕᐅᖅᑐᖃᖅᐸᑦ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ, ᐱᕋᔭᖕᓂᕐᒧᑦ ᐱᓂᕋᖅᑐᖅ. 

ᐊᖏᕈᑎᖃᖅᑐᖅ ᐊᑕᐅᓯᕐᒥᒃ ᐅᖓᑖᓄᓪᓘᓃᑦ ᐱᓂᐊᕐᓂᕐᒧᑦ ᐅᑯᓂᙵᑦ: 

 ᐊᑭᓖᓗᓂ ᑮᓇᐅᔭᒥᒃ ᐊᑕᐅᓯᕐᒧᑦ ᐅᖓᑖᓄᓐᓘᓃᑦ ᐃᓄᖕᓄᑦ. 

 ᐅᒡᒍᐊᕐᕕᒋᓗᒋᑦ ᐃᓄᐃᑦ ᐊᒪᓗ ᐊᒃᑐᖅᑕᐅᓯᒪᔪᑦ ᐃᓄᐃᑦ. 

 ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐋᕿᒋᐊᖅᓯᓂᕐᒧᑦ ᐱᕋᔭᖕᓂᖓᓂᒃ. 

 ᓄᓇᓕᖓᓂᑦ ᐱᓕᕆᑎᑕᐅᓗᓂ ᑮᓇᐅᔭᓕᐅᖏᓪᓗᓂ. 

 ᐱᖁᔭᐅᔪᓂᒃ ᐱᖁᔭᐅᖏᑦᑐᓂᒡᓘᓃᑦ ᐊᖏᕈᑎᖃᕐᓗᓂ. 

 

ᐃᓄᒃ ᒪᓕᙱᑉᐸᑦ ᐊᖏᖃᑎᒌᒍᑎᒥᒃ, ᐃᒪᓐᓇᐃᓂᐊᖅᑐᑦ: 

 ᐃᖃᖅᑐᒐᒃᓴᙳᖅᑎᑕᐅᓗᓂ ᐃᖅᑲᖅᑐᐃᕕᖕᒧᐊᕐᓗᓂᓗ. 

 ᐊᔪᕐᓗᓂ ᑕᓪᓕᒪᓄᑦ ᐅᑭᐅᓄᑦ ᑮᓇᐅᔭᓕᕆᔨᐅᓂᖅ ᐅᕙᓘᓃᑦ ᐱᔪᖕᓇᖅᑎᑕᐅᔪᖅ 

ᑭᒡᒐᖅᑐᐃᔨᐅᓂᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ; 

ᐅᕙᓘᓃᑦ ᓂᕈᐊᒐᒃᓴᐅᓂᖅ ᑮᓇᐅᔭᓕᕆᔨᐅᓂᕐᓘᓃᑦ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓂᑦ. 

 ᐸᓯᔭᐅᔪᖕᓇᖅᖢᓂ ᐊᒪᓗ ᐊᑭᓖᑎᑕᐅᓗᓂ. 

 

ᐃᓄᒃ ᒪᓕᑦᑎᐊᖅᐸᑦ ᐊᖏᖃᑎᒌᒍᑎᒥᒃ, ᐸᓯᔭᐅᔾᔮᖏᑦᑐᖅ ᐊᒪᓗ ᑎᑎᕋᖅᑕᐅᓯᒪᓂᖃᙱᓪᓗᑎᒃ 

ᐳᑭᖅᑕᓕᖕᓂᑦ. 

 

ᑲᒥᓯᓇ ᐅᓂᑉᑲᐅᓯᐅᕐᓗᓂ ᐃᓄᓗᒃᑖᓄᑦ ᐃᓄᒃ ᒪᓕᓚᐅᕐᓂᖓᓄᑦ ᒪᓕᓚᐅᖏᓐᓂᖓᓄᓪᓘᓃᑦ 

ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ. 

ᓂᕈᐊᖅᐸᒌᕐᓇᖅ ᓂᕈᐊᕈᖕᓇᕐᓂᖅ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ 

ᑎᑭᖅᑳᖅᑎᓐᓇᒍ; 7 ᐅᑉᓗᐃᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ 12:00−ᒥᑦ 7:00−ᒧᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᕕᐅᔪᖅ 

ᓄᓇᐅᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᕕᐅᔪᖅ. 

ᓄᓇᕗᒻᒥᓗᒃᑖᖑᔪᖕᓇᖅᑐᖅ, ᓄᓇᓕᖕᒥᑦ, ᐅᕙᓘᓃᑦ ᐊᓯᐊᓂᑦ ᓄᓇᒥᑦ 

ᓇᓗᓇᐃᖅᑕᐅᓯᒪᔪᒥᑦ. ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᐅᖃᖅᓯᒪᔪᖅ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ. 

ᓂᕈᐊᖅᑏᑦ ᓂᕈᐊᖃᑕᐅᓂᖅ 

ᐊᔪᙱᑦᑐᑦ 

ᓂᕈᐊᖅᑎᑦᑎᓂᖃᕐᕕᐅᔪᒥᑦ 

ᐃᓄᐃᑦ ᓂᕈᐊᖅᑎᑦᑎᓂᖃᕐᕕᐅᔪᒥᑦ ᐊᔪᙱᑦᑑᔪᑦ ᓂᕈᐊᖃᑕᐅᓂᕐᒥᑦ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᑕᒪᐃᓄᖅᑲᔭᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᓂᑦ ᑭᓇᑐᐃᓐᓇᖅ ᓂᕈᐊᖃᑕᐅᓂᖅ ᐊᔪᖏᑦᑐᖅ 

ᒪᓕᒐᓕᐅᖅᑎᓂᒃ ᓂᕈᐊᖅᑎᓪᓗᒋᑦ ᓂᕈᐊᖃᑕᐅᖃᑦᑕᕈᓂ. 

ᐃᓚᖏᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᑦ, ᐱᔪᖕᓇᖅᑎᑦᑎᔪᑦ 

ᐊᑐᕆᐊᖃᑐᐃᓐᓇᖅᑐᑦ ᑲᑐᔾᔨᖃᑎᒌᓂᑦ ᐅᕙᓘᓃᑦ ᐊᓯᖏᓐᓂᒃ 

ᑲᑐᔾᔨᖃᑎᒌᓂᑦ ᓄᓇᕗᒻᒥᐅᓂᒃ ᓂᕈᐊᕈᖕᓇᖅᑎᑦᑎᓂᕐᒧᑦ. 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ ᓇᓗᓇᐃᖅᓯᓯᒪᓂᐊᖅᑐᖅ 

ᐊᔪᙱᑦᑐᓂᒃ ᓂᕈᐊᖃᑕᐅᓂᕐᒧᑦ, ᐃᓚᐅᑉᓗᓂ 

ᖃᓄᐃᖓᔭᕆᐊᖃᕐᓂᐅᔪᑦ. 

ᓇᓗᓇᐃᕐᒃᓯᓂᖅ ᒪᓕᒐᑎᒍᑦ ᐱᓂᐊᕐᖕᓂᕋᕐᖕᓂᕐᒃ ᓱᓕᔪᒥᒃ; ᐱᓂᐊᕐᖕᓂᕋᕐᖕᓂᕐᒃ 

ᓱᓇᒥᐊᒥᒃ ᐱᓕᕆᓂᐊᕐᒃᖢᓂ; ᐱᒻᒪᕆᐅᓂᕐᒃᐹᕐᒃ ᐃᓄᒃ 

ᐱᓂᐊᕐᖕᓂᕋᕌᖓᑦ. 

ᓯᖁᒪᒃᑯᖕᓂ ᐱᓂᐊᕐᖕᓂᕋᕐᒃᑕᐃᑦ ᐊᔾᔨᖓ ᒪᓕᒐᕐᖕᒥᒃ ᓯᖁᒥᑦᑎᓂᕐᖕᒥᒃ. 

ᐊᔾᔨᐸᓗᖓ ᐅᖃᕐᖕᓂᕋᐅᓯᐅᕐᒃᖢᓂ, ᓱᓕᓂᕋᐅᓯᐅᕐᒃᖢᓂᓗ. 

ᓂᕈᐊᖅᑐᓕᕆᔨᐅᑉ 

ᐃᑲᔪᕐᒃᑎᖓ 

ᓂᕈᐊᖅᑐᓕᕆᔨᐅᑉ ᐃᑲᔪᕐᒃᑎᖓ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. 

ᐱᓕᕆᔨ ᐱᔭᒃᓴᖃᖅᑐᖅ ᐃᑲᔪᐃᓂᕐᒥᒃ ᓂᕈᐊᖅᑐᓕᕆᔨᐅᑉ 

ᐊᐅᓚᑦᑎᓐᓂᕆᔭᓗᒃᑖᖏᓂᒃ ᐊᐱᖅᑯᑎᓄᑦ ᓂᖁᐊᖅᑎᑦᑎᓂᕐᒥᑦ 

ᓄᓇᓕᖓᓐᓂᑦ ᓂᕈᐊᖅᑎᑦᑎᓂᖃᕐᕕᐅᔪᒥᓪᓘᓃᑦ. 

ᓈᓴᐃᔨ ᐃᓄᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖄᖓᑦᑕ ᐱᓕᕆᔨᑖᕆᖃᑦᑕᖅᑕᖓ 

ᕿᒥᕐᕈᓂᐊᕐᓗᓂ ᑲᑐᔾᔨᖃᑎᒌᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᖅᑎᑦᑕᕆᐊᖃᖅᑕᖏᓐᓂᒃ ᐱᐊᓂᑦᑎᐊᕋᓗᐊᕐᖕᒪᖔᑖ ᐊᒪᓗ 

ᑕᒻᒪᖅᓯᒪᙱᒃᑲᓗᐊᕐᖕᒪᖔᑖ. 

ᐱᔪᖕᓇᖅᑎᑕᐅᔪᖅ 

ᑭᒡᒐᖅᑐᖅᑎ 

ᐃᓄᒃ ᑎᒃᑯᐊᖅᑕᐅᔪᖅ ᑎᓕᔭᐅᔪᕐᓘᓃᑦ ᑭᒡᒐᖅᑐᕐᓂᐊᕐᓗᒋᑦ 

ᑲᑐᔾᔨᖃᑎᒌᑦ ᐊᑎᓕᐅᖅᓯᒪᔪᑦ ᓂᕈᐊᕐᓂᖃᖁᔨᑉᓗᑎᒃ, ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒥᒃ ᐱᒋᐊᖅᑎᑦᑎᔪᑦ, ᐅᕙᓘᓃᑦ ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ. 

ᓂᕈᐊᕈᑎ ᓂᕈᐊᕈᑎ ᐊᑐᖅᑕᐅᖃᑦᑕᖅᑐᖅ ᓂᕈᐊᖅᑏᑦ ᓇᓗᓇᐃᖅᓯᑉᓗᑎᒃ 

ᐊᖕᒪᓗᖅᑑᑉ ᐃᓗᐊᓄᑦ ᓂᕈᐊᕈᒪᔭᖓᑦᑕ ᓴᓂᐊᓂᑦ ᑭᐅᑉᓗᒍ 

ᐊᐱᖅᑯᑕᐅᔪᖅ ᓂᕈᐊᖅᑎᑦᑎᓂᕐᒥᑦ. 

ᐊᑐᓕᖅᑎᑦᑎᓂᖃᕐᓂᐊᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᑐᓕᖅᑎᑦᑎᓂᖃᕐᓂᐊᖅᑐᖅ 

ᐱᒋᐊᖅᑎᑦᑎᔪᑦ ᓂᕈᐊᖅᑎᑦᑎᓂᕐᒥᒃ ᒪᓕᒋᐊᖃᕈᑎᒃ 

ᖃᓄᐃᖓᓂᕆᔭᖓᓂᒃ ᓂᕈᐊᖅᑎᑦᑎᓂᐅᑉ. ᓂᕈᐊᕐᓂᖃᖁᔨᓂᕐᒧᑦ 

ᑎᓕᓯᔾᔪᑎᒥᑦ ᑎᑎᕋᖅᓯᒪᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

ᖃᓄᐃᖓᓂᐅᔪᖅ ᐊᑐᓕᖅᑎᑦᑎᓂᖃᕐᓂᐊᕐᒪᖔᑦ ᓇᐅᒡᓘᕝᕙ. 

ᖃᓄᐃᖓᓂᐅᔪᖅ ᐊᑐᓕᖅᑎᑦᑎᓂᖃᐃᓐᓇᖃᑦᑕᖅᑐᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ ᓄᓇᓕᖕᒥᑦ ᐸᐃᓛᒥᒃ ᐱᔾᔪᑎᖃᖅᐸᑦ. 

ᐱᔫᒥᓵᕆᓂᕐᒃ ᑕᑯᔭᐅᔪᒃᓴᐃᑦ ᐅᕙᓘᓃᑦ ᐊᓯᖏᑦ ᐊᑐᖅᑕᐅᔪᑦ − ᓂᐱᖃᖅᑐᑦ, 

ᑕᑯᒃᓴᐅᔪᑦ, ᖃᕆᑕᐅᔭᒃᑯᑦ − ᐃᑲᔪᖅᑐᐃᔪᑦ ᐃᑲᔪᖅᑐᐃᖏᑦᑐᓪᓘᓃᑦ 

ᓇᓕᑐᐃᓐᓇᖓᓂᒃ ᐊᐱᖅᑯᑕᐅᔫᑉ. 

ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ—ᐃᓄᒃ ᑲᒪᔨᐅᔪᖅ ᓄᓇᕗᑦ 

ᓂᕈᐊᖅᑐᓕᕆᔨᒃᑯᓐᓂᑦ. 

ᐊᖏᕐᕋᕆᔭᐅᔪᒧᑦ ᑐᕌᕈᑎ ᓄᓇᐅᑉ ᐊᒪᓗ ᐃᒡᓗᕐᔪᐊᑉ ᓈᓴᐅᑎᖓ, ᐊᔾᔨᒋᖏᑕᖓ ᑎᑎᖅᑲᑎᒍᑦ 

ᑐᕌᕈᑎᐅᑉ. ᐊᑎᓕᐅᕐᓂᐊᕐᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, 

ᓂᕈᐊᖅᑏᑦ ᑐᓂᓯᔭᕆᐊᖃᖅᑐᑦ ᐊᖏᕐᕋᕆᔭᖓᑦᑕ ᑐᕌᕈᑎᖓ. 

ᐅᒃᑯᐊᕐᓂᖓ ᐊᑎᓕᐅᕆᓃᑦ ᓄᓇᕗᒻᒥᓗᒃᑖᕐᒥᑐᐃᓐᓇᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ − ᑭᒡᓕᖓ 

ᐊᑎᓕᐅᕐᓂᐊᕐᓗᓂ ᑲᑐᔾᔨᖃᑎᒌᖑᔪᑎᑐᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ: 2:00−ᒧᐊᖅᐸᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ, 14 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᖓᑕ ᓯᕗᓂᐊᒍᑦ. 

ᒪᓕᒋᐊᖃᕐᓂᕐᒧᑦ 

ᐊᖏᖃᑎᒌᒍᑎ 

ᐊᖏᖃᑎᒌᒍᑎ ᐃᓄᖕᒧᑦ ᓯᖁᒥᑦᑎᓂᕋᖅᑕᐅᔪᒧᑦ ᒪᓕᒐᕐᓂᒃ. ᐃᓄᒃ 

ᐊᖏᖅᑐᖅ ᖃᓄᐃᓕᐅᖁᔭᐅᓂᕆᔭᖏᓐᓄᑦ. ᑕᐃᒪᓐᓇ ᐱᒃᐸᑦ, 

ᐃᓗᐃᑑᑦᑎᐊᕐᓂᕐᒧᑦ ᑲᒥᓯᓇ ᐊᖏᖃᑕᐅᑉᓗᓂ 

ᐃᖅᑲᖅᑐᖅᑕᐅᔭᕆᐊᖃᙱᓐᓂᖓᓄᑦ. 

ᑭᒡᒐᖅᑐᖅᑕᐅᕝᕕᒃ ᓄᓇᐅᔪᖅ ᐊᒪᓗ ᐃᓄᐃᑦ ᑕᐃᑲᓂ ᐊᖏᕐᕋᖃᖅᑐᑦ. ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑐᑦ ᑭᒡᒐᖅᑐᖅᑕᐅᕕᖕᓂᑦ ᐋᕿᒃᓱᐃᓂᕐᒧᑦ 

ᓂᕈᐊᕐᓂᕐᒧᑦ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᒥᒃ. 

ᑐᓂᕐᕈᑏᑦ ᑮᓇᐅᔭᑦ, ᐱᖁᑏᑦ, ᐊᒪᓗ/ᐅᕙᓘᓃᑦ ᐱᔨᑦᑎᕋᐅᑏᑦ ᐃᓅᑉ 

ᐱᔅᓂᓯᐅᑉᓘᓃᑦ ᑐᓂᔭᖓ ᐃᓕᑕᕆᔭᐅᓯᒪᔪᒧᑦ ᑲᑐᔾᔨᖃᑎᒌᒧᑦ 

ᐱᔫᒥᓵᕆᓂᖏᓐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. 

ᓂᕈᐊᕈᑎᐅᑉ ᐃᓚᖓ ᐊᓕᓚᔪᖅ ᓂᕈᐊᕈᑎᒥ. ᓂᕈᐊᖅᑐᓕᕆᔨᐅᑉ ᐊᓕᖃᑦᑕᖅᑕᖓ 

ᓂᕈᐊᕈᑎ ᓂᕈᐊᕈᑎᓄᑦ ᐴᖃᐃᕕᐅᔪᒧᑦ ᐃᓕᔭᐅᖅᑳᕐᓇᓂ. 

 

ᐅᖃᕐᖕᓂᕋᐅᑎ ᒪᓕᒐᑎᒍᑦ ᐅᖃᕐᓂᕋᐅᓯᐅᕈᑎᐊ ᐃᓅᑉ ᓱᓂᕋᐃᑉᓗᓂ 

ᐱᓂᐊᕐᓂᕋᕐᒃᓗᓂᓘᓃᑦ. ᓯᖁᒥᒃᑯᖕᓂ ᐱᓂᐊᕐᓂᕋᕐᒃᑕᐃᑦ ᐊᔾᔨᖓ 

ᓯᖁᒥᑦᑎᓂᕐᒥᒃ ᒪᓕᒐᕐᒥᒃ. ᐅᖃᕐᓂᕋᐅᑎ ᐊᔾᔨᐸᓗᖓ ᓇᓗᓇᐃᕐᒃᓯᓂᕐᒃ, 

ᓱᓕᓂᕋᐅᓯᐅᕐᓂᕐᓗ. 

ᓂᕈᐊᖅᑐᓕᕆᔨᐅᑉ ᑐᖏᓕᖓ ᓂᕈᐊᖅᑐᓕᕆᔨᐅᑉ ᑐᖏᓕᖓ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ 

ᐱᔭᒃᓴᖃᖅᑐᖅ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᕙᓘᓃᑦ ᐊᓯᖏᑦ ᑎᒥᐅᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒃᖢᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᖕᒥᒃᑰᖓᑉᓗᑎᒃ ᐱᔾᔪᔾᔨᔨᐅᔪᑦ. 

ᑲᒪᒋᔭᖃᖃᑦᑕᖅᑐᑦ ᑕᒪᐃᓂᒃ ᓂᕈᐊᖅᑎᑦᑎᓂᐅᔪᓂᒃ ᒪᓕᒃᖢᒋᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ, ᑕᒪᐃᓂᒃ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᐅᔪᓗᒃᑖᑦ ᒪᓕᒃᖢᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ 

ᐱᖁᔭᖅ, ᐊᒪᓗ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓃᑦ ᒪᓕᒃᖢᒋᑦ 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖏᑦ. 

ᑮᓇᐅᔭᓕᕆᔨ ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᐃᓄᒃ 

ᐃᓕᑕᕆᔭᐅᓯᒪᔪᖅ ᑲᑐᔾᔨᖃᑎᒌᓄᑦ ᑎᒃᑯᐊᖅᑕᐅᓯᒪᔪᖅ − 

ᑐᒃᓯᕋᐅᑎᓕᐊᖏᓐᓂᑦ − ᐊᐅᓚᑦᑎᓂᐊᕐᓗᓂ ᑮᓇᐅᔭᐃᑦ ᒥᒃᓵᓄᑦ; 

ᐱᐊᓂᒃᓯᔭᕆᐊᖃᖅᑐᖅ ᑮᓇᐅᔭᐃᑦ ᒥᒃᓵᓄᑦ ᐅᑎᖅᑎᑦᑕᕆᐊᓕᖕᓂᑦ 

ᑐᓂᔾᔪᑎᒋᓗᒋᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 

ᐅᑎᕐᒃᑎᑦᑕᕆᐊᓖᑦ 

ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: ᐅᓂᑉᑳᖅ 

ᐊᑐᖅᑕᐅᔪᖅ ᐃᓕᑕᕆᔭᐅᓯᒪᔪᓄᑦ ᑲᑐᔾᔨᖃᑎᒌᓄᑦ ᑐᓂᕐᕈᓯᐊᑦ ᐊᒪᓗ 

ᐊᑐᕐᓂᑯᐃᑦ ᐱᔫᒥᓵᕆᓂᕐᒧᑦ. ᐱᔪᖕᓇᖅᑎᑕᐅᔪᖅ ᑭᒡᒐᖅᑐᐃᔪᖅ ᐊᒪᓗ 

ᑮᓇᐅᔭᓕᕆᔨ ᐱᓕᕆᐊᕆᖃᑦᑕᖅᑕᖓ ᐅᓂᑉᑳᖅ, ᐊᑎᓕᐅᖅᖢᒍ, ᐊᒪᓗ 

ᐅᖃᕐᓂᕋᐅᓯᐅᖅᖢᑎᒃ ᑐᑭᓯᐅᒪᔾᔪᑏᑦ ᓱᓕᖕᒪᑕ ᐊᒪᓗ ᐱᐊᓂᒃᓯᒪᖕᒪᑦ. 

ᐃᖃᕐᒃᑐᐃᔨᑎᒍᑦ 

ᓈᓴᐃᑲᓐᓂᕐᖕᓂᕐᒃ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᒃᓯᕋᐅᓯᖃᑦᑕᖅᑐᑦ ᐃᖃᖅᑐᐃᕕᖕᒧᑦ 

ᓈᓴᐃᑲᓐᓂᕈᒪᓂᕐᒧᑦ ᐊᔾᔨᒌᖏᓐᓂᐅᔪᖅ ᓂᕈᐊᕈᑕᐅᔪᓂᑦ ᓯᕗᓪᓕᕐᒧᑦ 

ᑐᒡᓕᖓᓄᓪᓗ ᓂᕈᐊᕐᓂᕐᒧᑦ 2%−ᒥᑦ ᒥᑭᓂᖅᓴᐅᔭᕌᖓᑕ ᑲᑎᖢᒋᑦ 

ᖃᑉᓯᐅᓂᖏᑦ ᓂᕈᐊᕈᑕᐅᔪᓂᑦ. 

ᓄᓇᓕᖕᒥᑦ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᕐᓂᖅ ᓄᓇᕗᑦ ᐃᓗᐊᓂᑦ, 

ᕼᐋᒻᓚᒃᑰᒐᔪᒃᑐᖅ. 

ᐊᑐᓕᕐᓂᖃᕈᑕᐅᓂᐊᖏᑦᑐᖅ 

ᐅᕙᓘᓃᑦ ᐊᑐᓕᕈᑕᐅᖏᑦᑐᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᑐᓕᕐᓂᖃᕈᑕᐅᓂᐊᖏᖃᑦᑕᖅᑐᖅ 

ᐱᔪᖕᓇᖅᑎᑦᑎᔪᖅ ᓂᕈᐊᖅᑎᑦᑎᓂᕐᒥᒃ ᓂᕈᐊᕈᖕᓇᕌᖓᑦ 

ᒪᓕᖕᓂᐊᕐᓂᖏᓐᓄᑦ ᖃᓄᐃᖓᓂᐅᔪᑦ ᒪᓕᙱᓪᓗᒋᓪᓘᓃᑦ. 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐅᖃᖃᑎᖃᑦᑕᐅᑎᓂᕐᒧᑦ 

ᐊᑐᖅᑑᔪᖕᓇᖅᑐᖅ. ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ 

ᑎᑎᕋᖅᓯᒪᓂᐊᖅᑐᖅ ᐊᑐᓕᕈᑕᐅᓂᐊᕐᒪᖔᑦ 

ᐊᑐᓕᕈᑕᐅᔾᔮᖏᒻᒪᖔᑕᓘᓃᑦ ᖃᓄᐃᖓᓂᐅᔪᑦ. 

ᓄᓇᕗᒻᒥᓗᒃᑖᖅ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᐊᒃᑐᐊᓂᖃᖅᐸᑦ ᓂᕈᐊᖅᑎᓂᒃ 

ᓄᓇᕗᒻᒥᓗᒃᑖᖅ. 

ᓱᓕᓂᕋᐅᑎ ᒪᓕᒐᑎᒍᑦ ᐱᓂᐊᕐᖕᓂᕋᕐᖕᓂᕐᒃ ᓱᓕᔪᒥᒃ; ᐱᓂᐊᕐᖕᓂᕋᕐᖕᓂᕐᒃ ᓱᓇᒥᐊᒥᒃ 

ᐱᓕᕆᓂᐊᕐᒃᖢᓂ; ᓂᕈᐊᕐᒃᑐᓕᕆᓂᕐᖕᒧᑦ ᐱᓕᕆᔩᑦ ᐊᑐᖃᑦᑕᕐᒃᑕᖓᑦ 

ᐊᔾᔨᒌᒃᑎᑦᑎᓂᐊᕐᖕᓂᕋᕐᒃᖢᑎᒃ ᐱᓕᕆᑎᓪᓗᒋᑦ; ᓂᕈᐊᕐᒃᑕᐅᔪᑦ 

ᐊᑐᖃᑦᑕᕐᒃᑕᖓᑦ ᒪᓕᒐᓕᐅᕐᒃᑎᙳᕐᒃᖢᑎᒃ. ᓱᓕᓂᕋᐅᑎ ᐊᔾᔨᐸᓗᖓ 

ᓇᓗᓇᐃᔭᕐᖕᓂᐅᑉ ᐅᖃᕐᖕᓂᕋᐅᑎᐅᑉᓗ. 

ᓂᕈᐊᕆᐊᖅᑐᕐᕕᖕᒥ ᑎᑎᕋᖅᑎ ᓂᕈᐊᕆᐊᖅᑐᖅᑐᓂᒃ ᑎᑎᕋᖅᐸᓪᓕᐊᔨ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. 

ᐱᓕᕆᔨ ᐱᓕᕆᖃᑎᖃᖃᑦᑕᖅᑐᖅ ᓂᕈᐊᖅᑐᓕᕆᔨᐅᑉ ᑐᖏᓕᖓᓂᒃ 

ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓂᕈᐊᕐᓂᖃᖁᔨᔪᓄᑦ 

ᐊᑎᓕᐅᖅᑕᐅᓯᒪᔪᖅ 

ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ −ᒧᑦ, ᐃᓄᖕᓄᑦ ᑐᕌᖓᔪᖅ 

ᐊᓕᓚᔪᖅ ᐊᐱᕆᔪᖅ ᐱᔪᖕᓇᖅᑎᑦᑎᔪᓂᒃ ᓂᕈᐊᖅᑎᑦᑎᓂᕐᒥᒃ 

ᐊᐅᓚᑦᑎᓂᕐᒥᒃ. ᑐᒃᓯᕋᐅᑕᐅᔪᖅ, ᐱᔭᕆᐊᖃᖁᔨᓂᐅᖏᑦᑐᖅ. 20%-

ᓗᐊᓄᑦ ᐊᔪᙱᑦᑐᓄᑦ ᓂᕈᐊᖃᑕᐅᓂᕐᒧᑦ ᐊᒃᑐᖅᑕᐅᓯᒪᔪᒥᑦ 

ᐊᑎᓕᐅᖅᑕᐅᔭᕆᐊᖃᖅᑐᖅ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖅ 

ᓂᕈᐊᕐᓂᖅ ᐊᓯᒧᑦ ᖃᐅᔨᒪᔭᐅᖏᖢᓂ ᒪᓕᒃᖢᒋᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐱᔪᖕᓇᖅᑎᑦᑎᔪᑦ ᓂᕈᐊᖅᑎᑦᑎᓂᕐᒥᒃ 

ᖃᐅᔨᔪᖕᓇᕐᓂᐊᕐᒪᑕ ᓄᓇᕗᒻᒥᐅᑦ ᐃᓱᒪᒋᔭᖏᓐᓂᒃ ᓱᓇᑐᐃᓐᓇᒥᒃ 

ᐱᔾᔪᑕᐅᔪᒧᑦ. 

ᓯᓚᑖᒎᖓᔪᖅ ᐃᒥᐊᓗᐃᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᕌᖓᑦ ᒪᓕᒃᖢᒋᑦ 

ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ. 

ᐱᔪᖕᓇᖅᑎᑦᑎᔪᑦ 

ᓂᕈᐊᖅᑎᑦᑎᓂᕐᒥᒃ 

ᑎᒥᐅᔪᖅ ᐅᕙᓘᓃᑦ ᐃᓄᒃ ᐱᔪᖕᓇᖅᑎᑦᑎᓂᖃᖅᑐᖅ 

ᓂᕈᐊᖅᑎᑦᑎᓂᕐᒥᑦ. ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ −ᒥᑦ 
ᑎᑎᕋᖅᓯᒪᔪᑦ ᐊᕐᕕᓂᖕᓂᑦ (6)−ᓂᒃ ᐱᔪᖕᓇᖅᑎᑦᑎᔪᓂᒃ 

ᓂᕈᐊᖅᑎᑦᑎᓂᕐᒥᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ ᐱᓕᕆᔩᑦ 

ᐃᓄᐃᑦ ᐱᓕᕆᖃᑦᑕᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

ᐊᐅᓚᑦᑎᓂᐊᕐᓗᑎᒃ ᓂᕈᐊᖅᑎᑦᑎᓂᕐᒥᑦ: ᓂᕈᐊᖅᑐᓕᕆᔨ, 

ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓ, ᓂᕈᐊᖅᑐᓕᕆᔨᐅᑉ ᑐᖏᓕᖓ, 

ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎ, ᓂᕈᐊᖅᑎᓂᒃ ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᖅᑎᕆᕙᓪᓕᐊᔨ. 

ᐊᔾᔨᖓ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ 

ᐅᑉᓗᕆᔭᐅᔪᑦ 

35 ᐅᑉᓘᔪᑦ ᐱᒋᐊᖅᖢᓂ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎ 

ᓴᖅᑭᑦᑕᕌᖓᑦ ᐃᓱᓕᖢᓂᓗ ᓂᕈᐊᕐᓇᐅᑉ ᐅᑉᓗᖓᓂᑦ; 

ᐊᑐᖅᑕᐅᖃᑦᑕᖅᑐᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ. 

ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᕐᒧᑦ 

ᐊᐱᖅᑯᑕᐅᔪᖅ 

ᐊᐱᖅᑯᑎ(ᑏᑦ) ᐊᒪᓗ ᓇᓕᐊᖕᓂᒃ ᓂᕈᐊᕐᓂᖅ(ᓃᑦ) ᑎᑎᕋᖅᓯᒪᔪᑦ 

ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ ᐊᒪᓗ ᓂᕈᐊᕈᑎᒥᑦ 

ᓂᕈᐊᕈᖕᓇᖅᑐᓄᑦ ᓂᕈᐊᕈᑕᐅᔪᒥᑦ. 

 

 

ᐊᐱᖅᑯᑎᓄᑦ ᑕᑯᒃᓴᐅᑎᑦᑎᔪᖅ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ 

ᓂᕈᐊᖅᑎᑦᑎᓂᕐᒧᑦ ᐅᓂᑉᑳᖅ ᓂᕈᐊᖅᑕᐅᔭᕆᐊᓕᖕᓄᑦ. ᓂᕈᐊᖅᑐᓕᕆᔨᐅᑉ ᑕᑕᑎᖅᖢᓂᐅᒃ 

ᕿᒥᕐᕈᐊᓂᒃᑯᓂᐅᒃ ᖃᓄᐃᖓᓂᐅᔪᓄᑦ ᑎᑎᖅᑲᖅ. ᓂᕈᐊᖅᑐᓕᕆᔨᐅᑉ 

ᐊᑯᓂᐅᑲᓐᓂᖅᑎᑦᑐᖕᓇᖅᑕᖓ ᐅᓂᑉᑳᖅ ᒪᕐᕉᒃᑲᓐᓃᖕᓄᑦ 

ᓴᓇᑦᑕᐃᓖᖕᓄᑦ ᑭᒡᓕᖃᕐᓗᒍ ᓂᕈᐊᕐᓇᐅᑉ ᐅᑉᓗᖓᓂᑦ, ᐱᔭᕆᐊᖃᕈᓂ. 

ᓂᕈᐊᖅᑐᑦ 

ᑎᑎᕋᖅᑕᐅᓯᒪᕝᕕᖏᑦ 

ᓂᕈᐊᕆᐊᖅᑐᓚᐅᖅᑐᑦ ᐊᑎᖏᑦ ᓂᕈᐊᕆᐊᖅᑐᕐᕕᖕᒥᑦ, 

ᐊᓯᔾᔨᑕᐅᔪᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᑐᑦ ᐊᒪᓗ ᖃᓄᐃᓕᐅᕐᓂᐅᔪᑦ 

ᓂᕈᐊᖅᑐᓂᒃ. 

ᓂᕈᐊᕆᐊᖅᑐᕐᕖᑦ ᑲᑎᓯᒪᔪᑦ ᓂᕈᐊᕆᐊᕐᒃᑐᕐᕕᒃ ᐊᑕᐅᓯᕐᒥᒃ, ᒪᕐᕉᖕᓂᒃ, 

ᐊᒥᓲᓂᕐᒃᓴᓂᒡᓘᓃᑦ ᓂᕈᐊᕆᐊᕐᒃᑐᕐᕕᖃᕐᒃᑐᕐᒃ. ᐊᑐᓂ ᓂᕈᐊᕆᐊᕐᒃᑐᕐᕖᑦ 

ᓂᕈᐊᕐᒃᑐᓕᕆᔨᐅᑉ ᐃᑲᔪᕐᒃᑎᖓᓂᒃ ᓂᕈᐊᕐᒃᑎᓂᒡᓗ ᐊᑎᓕᐅᕆᔨᒥᒃ 

ᐱᓕᕆᔨᖃᖃᑦᑕᕐᒃᑐᑦ. ᐊᒪᓗ ᓄᓇᓖᑦ ᓲᕐᓗ ᐃᖃᓗᖕᓂᑦ 

ᑲᖏᕐᒃᖠᓂᕐᒥᓗ 

ᓂᕈᐊᕆᐊᕐᒃᑐᕐᕕᖏᑦ ᓂᕈᐊᕆᐊᕐᒃᑐᕐᕕᖃᖃᑦᑕᕐᒃᑐᑦ ᐊᑕᐅᓯᐅᖏᑦᑐᒧᑦ 

ᑭᒡᒐᕐᒃᑐᕐᒃᑕᐅᕕᖕᒧᑦ, ᐊᑐᓂ ᑭᒡᒐᕐᒃᑐᕐᒃᑕᐅᕖᑦ ᓂᕈᐊᕐᒃᑐᓕᕆᔨᐅᑉ 

ᐃᑲᔪᕐᒃᑎᖓᓂᒡᓗ ᓂᕈᐊᕐᒃᑎᓂᒡᓗ ᐊᑎᓕᐅᕆᔨᒥᒃ 

ᐱᓕᕆᔨᖃᖃᑦᑕᕐᒃᖢᑎᒃ. 

ᓂᕈᐊᕆᐊᖅᑐᕐᕕᒃ ᓂᕈᐊᕆᐊᖅᑐᕐᕕᐅᕙᒃᑐᖅ; ᓂᕈᐊᖅᑏᑦ ᓂᕈᐊᕈᑎᒥᒃ ᐱᖃᑦᑕᖅᑐᑦ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓂᑦ. 

ᐅᑉᓗᕆᔭᐅᔪᑦ ᐊᐱᖅᑯᑎᓄᑦ 

ᓂᕈᐊᕐᓇᐅᑉ ᐅᑉᓗᖓ 

ᐊᓂᒍᖅᑎᓪᓗᒍ 

60 ᐅᑉᓗᐃᑦ ᐊᐱᖅᑯᑎᓄᑦ ᓂᕈᐊᕐᓇᐅᑉ ᐅᑉᓗᖓ ᓂᒍᖅᑎᓪᓗᒍ. 

ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᑦ ᑐᓂᓯᔭᕆᐊᖃᖅᑐᑦ ᑮᓇᐅᔭᐃᑦ ᒥᒃᓵᓄᑦ 

ᐅᓂᑉᑳᑦ ᐅᑎᖅᑎᑦᑕᕆᐊᓖᑦ ᑖᑉᑯᐊ ᐅᑉᓗᐃᑦ ᐃᓱᓕᖅᑳᖅᑎᓐᓇᒋᑦ. 

ᐃᓕᑕᕆᔭᐅᓯᒪᔪᑦ 

ᑲᑐᔾᔨᖃᑎᒌᑦ 

ᓄᓇᕗᑦᓗᒃᑖᕐᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑐᐃᓐᓇᖅ: 

ᑲᑐᔾᔨᖃᑎᒌᑦ ᐊᑎᓕᐅᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ 

ᑮᓇᐅᔭᓂᒃ ᑲᑎᖅᓱᐃᓂᐊᕐᓗᑎᒃ ᐱᔫᒥᓵᕆᓂᕐᒧᑦ 

ᓂᕈᐊᖅᑎᑦᑎᓂᐅᑎᓪᓗᒍ. ᐱᖁᔭᖅ ᓇᓗᓇᐃᖅᓯᓯᒪᔪᖅ ᑭᓇ 

ᐊᔪᙱᒪᖔᑦ ᐊᒪᓗ ᐊᓯᖏᓐᓂᒃ ᒪᓕᒐᓂᒃ. 

ᓂᕈᐊᕈᖕᓇᕐᒃᑐᑦ 

ᐊᑎᖏᓐᓄᐊᕐᒃᑎᕆᓂᕐᒧᑦ 

ᑎᑎᕋᕐᒃᑎ 

ᓂᕈᐊᕈᖕᓇᕐᒃᑐᑦ ᐊᑎᖏᓐᓄᐊᕐᒃᑎᕆᓂᕐᖕᒧᑦ ᑎᑎᕋᕐᒃᑎ, ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ 

ᓂᕈᐊᖅᑎᓂᒃ ᐊᑎᓕᐅᕆᑎᑦᑎᖃᑦᑕᖅᑐᖅ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ ᐊᒪᓗ ᓂᕈᐊᕐᓇᐅᑉ ᐅᑉᓗᖓᓂᑦ. 

ᓈᓴᖅᑕᐅᖃᑕᐅᖏᑦᑐᖅ 

ᓂᕈᐊᕈᑏᑦ 

ᓇᓗᓇᐃᖅᓯᒪᔪᖅ ᓂᕈᐊᕈᑎ ᓈᓴᖅᑕᐅᖃᑕᐅᖏᑦᑐᖅ. ᓂᕈᐊᖅᑐᓕᕆᔨᐅᑉ 

ᑐᖏᓕᖓ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖓᑕᓘᓃᑦ 

ᓈᓴᖅᑕᐅᖃᑕᐅᑎᙱᖃᑦᑕᖅᑕᖓ ᑐᑭᓯᓇᖅᖢᑎᒃ ᓇᓗᓇᐃᖅᑕᐅᓯᒪᒃᐸᑦ 

ᐱᔾᔪᑕᐅᔪᑦ. 

 

 

ᖃᕆᑕᐅᔭᓃᑐᑦ 

ᓂᕈᐊᕈᖕᓇᕐᒃᑐᑦ ᐊᑎᖏᑦ 

ᖃᕆᑕᐅᔭᒃᑯᑦ ᓂᕈᐊᕈᖕᓇᕐᒃᑐᑦ ᐊᑎᖏᑦ ᓄᓇᕗᒻᒧᑦ; ᑐᑭᖃᕐᒃᑐᕐᒃ 

Rᐊᑎᓕᐅᕆᓂᕐᒃ ENUᓄᓇᒻᒥ ᓂᕈᐊᕐᒃᑐᓕᕆᔨᒃᑯᓐᓄᑦ. ᓄᓇᕗᒻᒥ 

ᑐᑭᓯᐅᒪᔾᔪᑎᖏᓪᓗ RENU ᓂᕈᐊᖅᑐᓕᕆᔨᒃᑯᑦ ᐊᑐᖃᑦᑕᖅᑕᖓ ᓂᕈᐊᕈᖕᓇᖅᑐᑦ ᐊᑎᖏᑦ 

ᒫᓐᓇᒨᓕᖅᑐᐃᓂᕐᒧᑦ ᐊᒪᓗ ᑕᒻᒪᖅᓯᒪᓂᖃᙱᓐᓂᕐᒧᑦ. 

ᓂᕈᐊᖅᑐᓕᕆᔨ ᓂᕈᐊᖅᑐᓕᕆᔨ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. ᐱᓕᕆᔨ 

ᐊᐅᓚᑦᑎᑉᓗᓂ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᓗᒃᑖᒥᒃ ᓄᓇᓕᖓᓐᓂᑦ 

ᓂᕈᐊᖅᑎᑦᑎᓂᖃᕐᕕᐅᔪᒥᓪᓘᓃᑦ. 

ᐊᔾᔨᐅᖏᑦᑐᒃᑯᑦ ᓂᕈᐊᕈᑎ ᓂᕈᐊᖅᑎ ᑐᒃᓯᕋᐅᓯᐊᖃᑦᑕᖅᑐᖅ ᓂᕈᐊᕐᓂᒧᓪᓗ ᑐᕌᖓᔪᓂᒃ ᐱᑉᓗᓂ. 

ᓂᕈᐊᖅᑎᐅᑉ ᓇᓗᓇᐃᖅᖢᓂᐅᒃ ᓂᕈᐊᕈᑎ ᖃᐅᔨᒪᔭᐅᔭᕆᐊᖃᙱᑦᑐᒧᑦ 

ᐴᒃᓴᐅᑎᒧᐊᖅᖢᓂᐅᒃ. ᐴᒃᓴᐅᑎ ᓇᓗᓇᐃᑯᑕᕐᒧᑦ ᐴᒃᓴᐅᑎᒧᐊᖅᖢᒍ. 

ᓂᕈᐊᖅᑎ ᐊᑎᓕᐅᖅᖢᓂ ᐊᐅᓚᖅᑎᖢᒍᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ. 

ᓂᕈᐊᕈᑎ ᓱᕋᒃᑐᖅ 

ᐊᑐᕈᖕᓃᖅᑐᒃ 

ᓂᕈᐊᕈᑎ ᑎᑎᕋᕐᒃᑕᐅᑎᐊᕐᒃᓯᒪᙱᑦᑐᕐᒃ ᓂᕈᐊᕈᑎᓂᒃ ᑎᑎᕋᕐᒃᑎᓄᑦ 

ᓂᕈᐊᕈᑎ ᓱᕋᒃᓯᒪᔫᔪᕐᒃ. ᐅᕙᓘᓃᑦ ᓂᕈᐊᕈᑎ ᑎᑎᕋᕐᕕᐅᔪᕐᒃ 

ᑕᒻᒪᕐᒃᖢᓂᐅᒃ ᓂᕈᐊᕐᒃᑎᐅᑉ. ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᓂᕈᐊᕐᒃᑎ 

ᓄᑖᒥᒃ ᓂᕈᐊᕈᑎᒥᒃ ᑐᓕᑉᓗᓂᐅᒃ ᐊᒪᓗ ᑕᒻᒪᕐᕕᒋᖃᐅᔭᖓ ᓂᕈᐊᕈᑎ 

ᑎᑎᕋᕐᕕᒋᑉᓗᓂᐅᒃ ‘ᓱᕋᒃᑐᕐᒃ’ᒥᑦ. ᓂᕈᐊᕈᑎ ᓱᕋᒃᓯᒪᓕᕐᒃᑐᕐᒃ 

ᓂᕈᐊᕈᑎᓄᑦ 

ᐴᖃᐃᕕᖕᒧᐊᕐᒃᑕᐅᖃᑦᑕᖏᑦᖢᓂ. 

ᓂᕈᐊᕈᑕᐅᓚᐅᕐᒃᑐᓂᒃ 

ᑎᑎᕋᕐᕕᒃ 

ᐊᑐᖃᑦᑕᕐᒃᑕᖓᑦ ᓄᓇᕗᒻᒥ ᓂᕈᐊᕐᒃᑐᓕᕆᔨᒃᑯᑦ ᑕᑕᑎᕆᐊᓕᒃ 

ᑕᑯᒃᓴᐅᑉᓗᑎᒃ ᖃᑉᓯᐅᓂᖏᑦ ᓂᕈᐊᕈᑕᐅᔪᑦ ᐊᑐᓂ ᑭᐅᔾᔪᑕᐅᔪᓄᑦ 

ᐊᐱᖅᑯᑎᒧᑦ. 

ᐊᓕᓚᔪᕐᒃ ᐊᑕᔪᕐᒃ 

ᓂᕈᐊᕈᑎᒧᑦ 

ᓂᕈᐊᕈᑎᒧᑦ ᐊᑕᔪᕐᒃ ᓈᓴᐅᑎᖃᕐᒃᖢᓂ. ᓂᕈᐊᕐᒃᑐᓕᕆᔨᐅᑉ ᑐᖏᓕᖓᑕ 

ᐲᖃᑦᑕᕐᒃᑕᖓ ᓂᕈᐊᕈᑎ ᓂᕈᐊᕈᑎᓄᑦ ᐴᖓᓄᐊᕐᓂᐊᓵᕐᒃᑎᓪᓗᒍ. 

ᓱᓕᓂᕋᐅᓯᐅᕐᖕᓂᕐᒃ ᐅᒃᐱᕐᓂᒃᑯᑦ ᐱᓂᐊᕐᓂᕋᐅᑎ ᓱᓕᓂᕋᐃᑉᓗᓂ; ᐱᓂᐊᕐᓂᕋᕐᒃᖢᓂ 

ᓱᓇᑐᐃᓇᒥᒃ; ᐱᒻᒪᕆᐅᓂᕐᒃᐹᕐᒃ ᐱᓂᐊᕐᓂᕋᐅᑎᓂᒃ. ᓯᖁᒥᒃᑯᖕᓂ 

ᓱᓕᓂᕋᐅᓯᐅᕐᓂᕆᔭᐃᑦ ᐊᔾᔨᖓ ᓯᖁᒥᑦᑎᑉᓗᓂ ᒪᓕᒐᕐᒥᒃ. ᐃᓄᒃ 

ᐱᓂᐊᕐᓂᕋᖃᑦᑕᕐᒃᑐᕐᒃ ᐃᑉᔪᔪᓂᒃ ᐊᑐᕐᒃᖢᓂ ᓱᓕᓂᕋᕐᒃᖢᓂ. ᐊᔾᔨᐸᓗᖓ 

ᐊᖃᕐᓂᕋᐅᑎᐅᑉ, ᐱᓂᐊᕐᓂᕋᐅᑎᐅᑉᓗ. 

ᓂᕈᐊᕐᒃᑐᓕᕆᔨᐅᑉ 

ᑎᑎᕋᕐᕕᖓᓂᑦ ᓂᕈᐊᕐᓂᕐᒃ 

ᐱᑕᖃᖅᑎᑕᐅᔪᖕᓇᖅᐸᑦ ᓂᕈᐊᕈᖕᓇᕐᓂᖅ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ − ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ. ᐱᒋᐊᖅᖢᓂ 14 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ; ᐃᓱᓕᖢᓂ ᓯᑕᒪᑦ (4) 

ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ: 12:00−ᒥᑦ 7:00−ᒧᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᑕᐅᑐᒃᑐᕐᒃ ᐃᓄᒃ ᐊᑎᓕᐅᕐᒃᑐᕐᒃ ᐊᓕᓚᔪᕐᒥᑦ ᐅᖃᕐᒃᖢᓂ ᐊᑎᓕᐅᕐᒃᑐᖅ ᑕᐅᑐᒃᑕᓂ 

ᑖᑉᓱᒪ ᐊᑎᓕᐅᕐᒪᒍ. 



ᓂᕈᐊᖅᑎᓄᑦ ᒪᓕᒃᑕᐅᔪᒃᓴᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖓᓄᑦ 

ᑎᑎᖅᑲᖅ ᑐᑭᓕᒃ 

ᓂᕈᐊᕐᖕᓂᖃᖁᔨᓂᕐᖕᒧᑦ 

ᑎᓕᓯᔾᔪᑦ 

ᐊᑐᖅᑕᐅᖃᑦᑕᖅᑐᖅ ᖃᐅᔨᒃᑲᐃᔾᔪᑎ ᐊᐱᖅᑯᑎᓄᑦ 

ᓂᕈᐊᖅᑎᑦᑎᓂᖃᕐᓂᐊᕐᓂᖓᓄᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 

ᐊᐅᓚᖅᑎᖃᑦᑕᖅᑕᖓ ᐊᑐᓂ ᓂᕈᐊᖅᑐᓕᕆᔨᓄᑦ. ᓂᕈᐊᖅᑐᓕᕆᔨᐅᑉ 

ᑕᑯᒃᓴᐅᔪᒧᑦ ᐃᓕᑉᓗᒍ ᑎᑎᕋᕐᕕᖓᓂᑦ. 

ᑎᓕᓯᔾᔪᑎᐅᑉ ᐅᑎᖅᑎᑕᐅᓂᖓ ᑎᓕᓯᔾᔪᑎᐅᑉ ᑐᓄᐊᓃᑦᑐᖅ. 

ᑕᑯᒃᓴᐅᑎᑦᑎᔪᖅ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᒥᒃ. 

ᓂᕈᐊᖅᑐᓕᕆᔨᐅᑉ ᑕᑕᑎᕐᓂᐊᕐᒃᑕᖓ ᐊᒪᓗ ᐊᐅᓪᓚᖅᑎᓪᓗᒍ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᓂᕈᐊᕐᓇᐅᑉ ᐅᑉᓗᖓ ᐱᐊᓂᒃᐸᑦ. 

 




